
lka miak mawisotl:

1. Comision Nacional de Derechos Humanos, ika tlapalewilli tlen motixpantia itech
tlanawatilkotontli 1°, tlahkuilolkotontli sepan, omepan iwan eyipan iwan 102, tlaxelolli B, tlen
powih itech Constitucién Politica de los Estados Unidos Mexicanos; 1°, 3°, tlahtolxexelolli
omepan, 6° tlahkuilolkotontli Il, tlamachiotilli a), lll iwan XV, 15, tlakotontli VII, 24, tlahtlakotontli
Il'iwan IV, 26 ik tlami, 42, 44, 46, iwan 51 tlen powih itech Ley de la Comisién Nacional de
Derechos Humanos, iwan 88, 128, 129, 130, 131, 132, 133 iwan 136 tlen kah itech
Reglamento Interno, otlatemo iwan okiyekittak tlen machiohtok itech Expediente de Queja
CNDH/2/2021/6829/VG, tlen ika kitta ixkopahpanawilistli temawti ika derechos humanos, tlen
powi itech nemilistli, temalwilistli itech yolikayotl kampa amitlah okichihkeh iwan otlalkahkeh,
itech ichikawalis iwan imalwilis se tlakayotl, okinemilispolohkeh V1 siwatzintli, nawasiwatl iwan
ilamatl, akin tekiwahken amo ipan otlahtohkeh iwan ok seki miak owihtilistli omochih intech
V2, V3, V4, V5 iwan V6, itech altepetlan Zongolica, Ver.

2. Moneki momalwis ixmatilyotl tlen powi itech ikah tlen itlah kimotekitia iwan moneki amo
motekawilis intoka iwan itlah imixkoyanyo ma mixmati, amo motekawilis ma kimatikan, ihkoni
kenin machiohtok itech tlahtlanawatilkotontli 4°, tlahkuilolkotontli omepan, tlen kah itech Ley
de la Comisién de Derechos Humanos; 147 tlen kah itech Reglamento Interno, 68, tlakotontli



VI iwan 116, tlahkuilolkotontli sepan iwan omepan, tlen kateh itech Ley General de
Transparencia y Acceso a la Informacién Publica; 3, 11, tlakotontli VI, 16 iwan 113, tlakotontli
I, itlamian tlahkuilolkotontli tlen kah itech Ley Federal de Transparencia y Acceso a la
Informacion Publica, no ihki kemin 1, 6, 7, 16, 17 iwan 18 tlen kateh itech Ley General de
Proteccion de Datos Personales en Posesion de Sujetos Obligados. Nochi inon tlamachiltilistli
motemachiltis innnawak tekiwahkeh tlen kintlakewah iwan mopalewiskeh ika se temachiolli
tlanetecholli kanin kualli machiotos seki neskayotl tlen omonehnek, ika inon motlakamatis tlen
tlanawatilistli omotemakak tlen ika powi momalwihtos.

3. Ika inin tlanahnawatilistli, tlen ika moneki ma mahsikamati in amatl, keman momachiotia
tlatlamantli tekiwahkapan iwan tekiwahkatilistli tlen ompa onkah motixpatia ika seki neskayotl,
kampa amo owih kenin mopowas iwan amo achika mihkuilohtos, ihkini mokawa iwan kualtis
mottas kemin momachiotia nikan:

TEKIWAHKAPAN NESKAYOTL

Corte Interamericana de Derechos Humanos CrIDH

Comision Interamericana de Derechos Humanos CIDH

Suprema Corte de Justicia de la Nacién SCJIN

Comision Nacional de los Derechos Humanos Comision Nacional/Organismo
Nacional y/u Organismo Autbnomo

Procuraduria General de Justicia del Estado de PGJE de Veracruz/Fiscalia General
Veracruz/ Fiscalia General del Estado de Veracruz

Hospital Regional de Rio Blanco, Veracruz Hospital Rio Blanco

Direccion General de Servicios Periciales del Servicios Periciales
estado de Veracruz

4. Moneki kualli ma mahsikamati inin amatl, ik inon mixpantia se tlahtolyakanyotl kanin
nechikotok seki tlahtolli iwan ineskayo tlen ika mixmati akinmeh kahkalaktokeh itech inin
tlahtlachiwalli:

TLEN KIHTOSNEKI NESKAYOTL
Victima \Y,
Testigo T
Persona Servidora Publica PSP

Especialista que intervinieron en la revision del caso Especialista



Representantes de Asociaciones Civiles Representante

5. Tla monektikisa itlah tlayakanalli tlen motlalia itech inin Tlanawatilistli, ma se moyakana ika
inin yektlamachiotolli:

I. TLAHTLAMATILISTLI

Okixpolohkeh itlapalewilyo tlen miak ipati itech inemilis iwan isiwayo tlen okihyowi
V1.

6. Sempowalli wan chikome tonalli febrero 2007, Comision Nacional de Derechos Humanos,
ika tlatlamantli tlamachiltilistli tlen motta itech periédicos iwan omonenechiko tlen omonexti
inon tonalli, ika itlapalewil tlen monawatia itech tlanawatilkotontli 102, tlaxelolli B, tlen powi
itech Constitucion de los Estados Unidos Mexicanos, no ihki 3°, sepan tlahkuilolkotontli; 4°,
6°, tlahtlakotontli 1l iwan VII, iwan 15, tlahtlakotontli | iwan l1ll, tlen powih itech Ley de la
Comision Nacional de los Derechos Humanos, iwan 89 tlen powi itech Reglamento Interno,
omochikawili ihkoni kenin powi se tlatilwilli ipampa tlachiwalli tlen amo kualli kampa
omokuehso derechos humanos itech altepemayotl Tetlatzinga, altepetl Soledad Atzompa,
itech tepetlan Zongolica, Veracruz, ihkoni kenin omonexti se owihtilistli tlen okipolo nemilistli
iwan yeksiwayotl tlen okihyowiltihkeh se siwatl tlen okipiaya 70 xiwitl V1, imak tlakameh tlen
powih itech Secretaria de la Defensa Nacional.

7. lpampa tlen omonexti tlen ika otlamochih, Comision Nacional okipewiti amoxnechikolli
2007/901/2/Q iwan, ika inon tonalli, se nechikolli ika nawi tetlahpalohkeh sepanitokeh iwan se
temiktilistlamatini omixpantihkeh ompa weyi altepetl Veracruz iwan, ika impalewilis Comision
Estatal de Derechos Humanos de Veracruz, okichihkeh miak tlatemolistli itech altepemeh
Ciudad Mendoza, Orizaba, Soledad Atzompa iwan Xalapa, tlen ika okiselihkeh intlapowalis
chanehkameh, tekiwahkeh estatales iwan municipales, kualli otlahtlachinkeh kanin
otlamochih; no ihki otlahtlahtinenkeh innawak tepahtihkeh akinmeh tekipanowabh itech clinica
privada “Angeles” tlen powi Ciudad Mendoza, akinmeh powih Hospital Regional de Rio
Blanco; inawak Presidente Municipal de Soledad Atzompa; inawak Subprocurador Regional
de Orizaba tlen powi Direccion de Servicios Periciales, tlen machiotokeh itech Procuraduria
General de Justicia, nochtin powih weyi altepetl Veracruz.

8. Ihkoni kenin tekiwahken tlen powih itech Comisiébn Nacional otlatemohkeh, no ihki
okitlahtlankeh seki tlamachiltilli inawak Direccion General de Justicia Militar, tlen powi itech
Secretaria de la Defensa Nacional, innawak Procuraduria General de Justicia del estado de
Veracruz, Secretaria General de Gobierno, Secretaria de Seguridad Publica, Secretaria de
Salud y Asistencia, Contraloria Interna en la Secretaria de Salud, Contraloria General,
Hospital Regional de Rio Blanco, Presidencia Municipal de Soledad Atzompa iwan, ika
itlapalewil, Director de Obras Publicas y Desarrollo tlen powi itech Ayuntamiento, nochtin
powih estado de Veracruz, ihkoni kemin impalewilis Procuraduria General de la Republica,
Escuela Nacional de Antropologia e Historia del Instituto Nacional de Antropologia e Historia
del Consejo Nacional para la Cultura y las Artes, Instituto Mexicano del Seguro Social,
Instituto de Seguridad y Servicios Sociales de los Trabajadores del Estado, Direccion General
del Servicio Médico Forense del Tribunal Superior de Justicia del Distrito Federal, iwan
Presidencia Municipal de Zongolica, Veracruz, akinmeh okinnahnawatihkeh kenin
omonekiaya, amo okinnonotzkeh Presidente Municipal nion Director de Obras Publicas y



Desarrollo Social tlen powi itech inon Ayuntamiento, akinmeh itech inin tohtonalko keman
mokixtia Tlanawatilistli No. 34/2007, omokamatzakkeh.

9. Ik nochi inon tlahtlachiwalli eyi tonalli septiembre 2007, Comisién Nacional de Derechos
Humanos okihtoh kitemakas inin Tlanahnawatilistli 34/2007, tlen okintitlanili ihkuak inon
tohtonalko otekiwahkatitokah intech Secretaria de la Defensa Nacional, Gobierno del Estado
de Veracruz, Presidente de la Mesa Directiva de la LX Legislatura del H. Congreso del Estado
de Veracruz iwan imak ihkuak ompa otlayakatoka itech Comisién Estatal de Derechos
Humanos de Veracruz.

Il. TLAHTLACHIWALLI

10. Sempowalli wan se tonalli octubre 2007, Comision Interamericana de Derechos Humanos
okiselih telwilistli tlen powi itech itlahtol V1, kampa mihtowa:

“Sempoalli wan makuilli tonalli febrero 2007, V1, nawamasewalli expoalli wan
mahtlaktli wan eyi xiwitl okiwiwilankeh iwan okikohkohkeh itech itlakayo yehwan tlen
powih itech Batallon 63 de Infanteria del Ejército, akinmeh se yowaltika achto
okitlalihka se campamento ompa inawakkan kanin kipia ichan. Ichanehkawan
okahsikeh kualli kohkoltik kanah ipan 300 metros kanin okatka campamento iwan,
ihkuak otlalnamiktoka, okimixmatki soldados tlen okikohkohkeh. Maski
omotletlelohkeh, amo okahsikeh tlapahtilistli itech tlapahtiloyan iwan, keman yi opanok
mabhtlaktli hora, owelitikeh okalakkeh itech hospital regional de Rio Blanco, tlen amo
okipiaya se tlahtolkuapani. V1 oixpoliwik ikualkanko sempowalli wan chikuasen tonalli
febrero metztli ika inon miak wihwilanalistli iwan tzohtzomonilistli itech tepilli iwan
kuilchilli tlen ihkoni omottak ika necropsia tlen omochih itech hospital ika itlapalewil
ginecologa tlen powi itech Agencia Especializada en Delitos Sexuales de la
Procuraduria General de Justicia del Estado de Veracruz (PGJE). Itech sempowaalli
iwan makuilli tonalli febrero metztli 2007 xiwitl, ipampa inon wihwilanalistli
ichanehkawan V1 iwan tekiwahkeh tlen powih itech tepahtiloyan okitlalinhkeh telwilistli
inawak PGJE, akin okipewiti se tzintlatemolistli, kampa ika omottak amitlah okichinkeh.
Procuraduria de Justicia Penal Militar no ihki okipewiti se tzintlatemolistli, yeh,
sempowalli wan chikome tonalli junio metztli 2007 xiwitl ik semi okitzak itzintlatemolis
kampa kihtowa amo okahsik ikah tlahtlakole itech personal militar...”

11. Itech nawi tonalli diciembre 2020, omochih se tlahtolkakilistli ipampa tlahtolli 13.425 kanin
powi V1 iwan ok sekimeh ika México inawak Comision Interamericana de Derechos Humanos,
kampa omixpantihkeh organizaciones civiles tlen tepankistokeh ipampa tlahyowihkeh, no ihki
tlahtoanimeh tlen powih itech Estado mexicano, iwan mihtowa:

11.1. “Mopewitia, ika intlahtol organizaciones civiles tlen motixpantiah, omokahkeh se
omotlapowiskiah ipampa tlen okitoktihkeh masewalilamatl, akin ihkuak oyoltikaktaka
okihyowih miak tetlahyowiltilistli, ihkoni owehkawik itlahyowilis iwan okipanok miak
tlamantli. Omihto kampa sempowalli wan makuilli tonalli febrero metztli 2007 xiwitl, se
ichpoch in V1 okahsik wetkok itech owihkan, kanin okinwikaka ichkawan
okintlakuahkualtito, ompa inawak okatka se campamento tlen okimankah tlakameh
akinmeh powih itech Ejército Mexicano ompa itech altemayotl Tetlatzinga; keman



ikitlahtlanihkeh tlen omochihka V1 otlanankili “soldados omotenkeh nopan —nokone—,
nechkokowa notzimpan”.

11.2. Opehki kitemowah pahtlapalewilli, achto okiwikahkeh itech se tlapahtiloyan tlen
otzaktoka, ik inon okiwikakeh kanah ok 20 kilbmetros kanin okahsikeh iwan
okimpanoltihkeh itech Hospital de Rio Blanco, ompa kanin ikualkampan sempowalli
wan chikuasen tonalli febrero 2007 oixpoliwik.

11.3. Keman opehki mokalakiah itech tlahtolkakilistli, innewian organizaciones civiles
tlen motixpantiah, Representante 1 Coordinadora de la Asociacion Civil 1, inon tlen
okihto: “...peritos akinmeh inon tonalko opowiah itech Procuraduria General de
Justicia del Estado de Veracruz okihtohkeh melahkayopan otzohtzomontoka ika se
kihkitzkilistli, ik inon omopewiti se tlatzintokalistli tlen powi itech wihwilanalistli (...) lka
necropsia tlen okichiwilinkeh, itech itlakayotzin omahsik tlakachtli. Ihkuakoni kemah
imikilis V1 omokupaki ixnamikilistli itech tlalnanko kampa achto tlamachiltilistli tlen
okitemakak Gobierno de Veracruz iwan Comisién nacional de Derechos Humanos,
okihtohkeh inon temiktilistli seppa tlahtlakole, yeh Secretaria de la Defensa Nacional
okihto inon wihwilanalistli okichihkeh akinmeh okinekiayah kipinatiskeh Ejército.
Ihkuak ayamo otlamia tlatzintokalistli akin otekiwahkatitoka kemi Presidente de la
Republica Felipe Calderon Hinojosa, omotlayakanalti ika tlahtoltlamilistli kampa okihto
V1 omomikili ika gastritis crénica, inon tlahtolli omoyekmatki ika Comisién Nacional de
los Derechos Humanos, Secretaria de la Defensa Nacional iwan Procuraduria tlen ik
semi ika motzakua inin tlatzintokalistli...”

11.4. Ihkoni mochihtok tlapowalistli, tetlapowia Representante 2, akin powi itech
Asociacion Civil 2, okihto sa panowa ipati “ma momati tlen nelli ipampa tlachiwalli
kampa omomikili V1, otetlahtlapowi kampa okihto itech makuilli xiwitl okichuhkeh ome
tlahtlanilli tlen ika okinekiayah kimatiskeh tlen tlatzintokalistli omochih ipampa tlahtolli
iwan tlen okinnankilihkeh: “...tlen omotemaktihka kitlatia miak tlamantli ipati kemih tlen
powi ika periciales médicas tlen sa panowa omonekia kampa ika omixmatiskia kualli
ipampa tlen omochi V1 (...) otikahsikeh se amanechikolli miak tlakuililyo, ihkoni
mihtowa, politik miak tlamachiltilistli tlen miak ipati kemin periciales médicas iwan itlah
ok seki tlamatilistli tlen amo ixkoyantik okipopolohkeh iwan ihkoni amo mixmati tlen
Okipiaya...”

11.5. Tlen kimati, PSP41 Fiscal Coordinador Especializado de Veracruz, ihkoni kenin
powi kemih tepankiski inawak CIDH del Estado Mexicano, otlahto tlen okimatia itech
inin tlahtolli: “...tlahtlachiwalli itech inin tlahtolli powi ipampa tlatzintokalistli tlen inon
tohtonalko omochih imak Procuraduria General de Justicia del Estado de Veracruz,
axkan Fiscalia, ika imikilis V1, tlen opanok sempowalli wan makuilli tonalli febrero
metztli 2007 xiwitl itech altepemayotl Tetlatzinga, municipio de Soledad Atzompa, itech
Estado de Veracruz. Achtohtipan ipilwan V1 omotilwihkeh kampa imikilis omochih ika
se wihwilanalistli tlen okihyowiltihkeh tlakameh militares akinmeh omotlalihkah ompa,
ik inon sempowalli wan makuilli tonalli febrero metztli 2007 xiwitl omopewiti se
investigacion ministerial, ika inon tlatzintokalistli omochih miak tlamantli iwan ika
omokak tlapowalistli ipampa tlen otlamochih. Omochih achto se tlatemolistli ika
tlapahtinkeh tlen powih Hosptal Regional de Rio Blanco de Veracruz iwan se
ginecologa tlen powi itech Procuraduria General de Justicia del Estado de Veracruz



iwan ompa omahsikama onkah kohkolistli itech [amo moyekkaki] kuilchilli iwan tepilli;
maski nochi tlamantli omonechiko iwan omochih analisis ika peritos especializados
tlen powih itech CNDH, omahsik tlatlamantli tlahtlatilistli iwan tlakahkayawalistli itech
tlatemolistli iwan necropsia tlen omochih tlapahtihkeh tlen powih itech Procuraduria
General de Justicia del Estado tlen wel miak omonekiaya ika mixmatis tleka omomikili
V1. Itech tlatlatilistli tlen omahsik, amameh tlen tlahtowah ipampa necropsia amo
inamikyo ika tlapowalli tlen okitemaktihkeh tekiwahkeh tlen powih itech Procuraduria
de Justicia iwan ika tlen omahsik ika andlisis tlen okichihkeh tepahtihkeh. Ik inon
chikome tonalli marzo 2007 Comision Nacional de los Derechos Humanos okitlahtlanki
ma mochiwa mikkekixtilistli kampa itlakayo V1; ika inin ok se tlamatilistli peritos
médicos tlen powih itech Comision Nacional de los Derechos Humanos kampa
mikilistli tlen omottak ika necropsia tlen achto omochih amo yektlachiwalli kampa ika
omomatiskia melawak omochih se wihwilanalistli; amo omottak itlah tlamatilistli
neltokayo kampa mihtowa okikalakilihkeh itlah tlamantli tomawak itech tepilli iwan
kuilchilli. Ihkoni omomatki melahkayopan, ixpoliwilis V1 omonexti ika kokolistli anemia
aguda kampa miak oeskiski itech ikuitlaxkolyo. lka inon tlayehyekolli ipan sempowalli
wan mahtlaktli tonalli abril 2007 omonawati amo mochiwas accién penal (...) lka inon
tlahtolmelawalistli, Comisibn Nacional omotlayehyekolti ika peritos especializados
kampa ixpoliwilis V1 amo powi ika se wihwilanalistli tlen itech omochih, ihkoni ixkoyan
momati ika Opinibn Médica Integral tlen okichih Comision Nacional de Derechos
Humanos, kampa okihto V1 oixpoliwik ika alteraciones fisulares viscerales descriptivas
consecutivas a anemia aguda por sangrado del tubo digestivo consecutivas Ulceras
gastricas pépticas activas, no traumaticas, en una persona que cursaba una neoplasia
maligna hepatica del proceso neumoénico en etapa de resolucién, que en conjunto o
en forma individual es mortal (...) Ik inon, ihkuak okitlahtlattakeh nochi tlamantli tlen
omopiaya itech amanechikolli, mahtlaktli tonalli abril 2007, otlanki tekitl tlen ika
omotlahtolchika melahkayopan, tlanawatilyo iwan yekmatilyo kampa mihtowa V1 amo
oixpoliwik ika wihwilanalistli yeh oixpoliwik ika ok seki kokolistli (ihkoni)...”

11.6. lka tlahtolkakilistli tlen omochih iwan ika itekiwahtlalilis in Estado Mexicano,
mahtlaktli tonalli diciembre 2020, mohmostla omotemakak conferencia de prensa
ompa Palacio Nacional, kampa PSP42, Subsecretario de Derechos Humanos,
Poblacién y Migracion de la Secretaria de Gobernacion; okitemachilti ipampa tlen
sepantlahtolli omotlaliaya ika Fiscalia General de Justicia de Veracruz, kampa
motlapos tlatzintokalistli itech tlahtolli kanin mowika ika V1 iwan ma tlami ma
tlatemokan nochi iwan mixmatis tlen nelli, mochiwas justicia iwan kintlayektlaliliskeh
chanehkameh: “Tiktekakiltiah iwan tikchikawah totlahtol itech nechikolistli tlen omochih
iwan Comision Interamericana de Derechos Humanos inin chikontonalli, amo melawak
powi ika itlahtol Estado Nexicano, ika tepantlachialistli iwan ika temalwilistli tten moneki
itech derechos humanos, iwan amo powi keninotlanawatihtiak Presidente de la
Republica itech inin tlamantli (...) Ik inon, ihkuak yi se omotlahtlapowi ika Fiscalia del
Estado de Veracruz, ika Secretaria General del Gobierno del Estado, ika
itlahtolpalewilis Secretaria de Relaciones Exteriores; otikyehyekohkeh motixpantis
inon tlamachiltilistli ipampa inin tlahtlachiwalistli itech eyi tonalli enero metztli imak
CIDH tlen kichiwaltia Fiscalia General del Estado de Veracruz, kipia tlen ok semi
kitlapos tlatemolistli kampa ihkoni tlamis tlatzintokalistli.



11.7. Ipampa tlen moneki kichiwas inin Organismo Nacional itech inin tlamantli,
Subsecretario okihto: “...Comisién Nacional de Derechos Humanos okichih
tlatzintemolistli iwan otemikkekixti, kampa okiyekmatito ika tlen okahsik, V1
oixpoliwik, iwan nikihtos ika itlahtol, “-por las alteraciones tisulares y viscerales
consecutivas a anemia aguda por sangrado de tubo digestivo secundario a
Ulceras géstricas, pépticas, agudas, en una persona que cursaba con una
neoplasia hepatica maligna un proceso neumoénico en etapa de resolucion
isquemia intestinal y trombosis mesenteril-".

12. lka tonalli sempowalli wan eyi febrero 2021, omoselih itech inin Comisién Nacional
tlahkuilolli tlapowalyo DDHO00914, ika inon tonalli, kampa ika Director General de Derechos
Humanos y Democracia de la Subsecretaria para Asuntos Multilaterales y Derechos
Humanos de la Secretaria de Relaciones Exteriores, kitemaktia iwan kiteyakanaltia tlamantli
13.425 V1 iwan ok se, axkan ika ixtlamatilistli ahsitok inawak Comision Interamericana de
Derechos Humanos, tlen okinechikoh ika ok seki amameh, in Dictamen pericial de
antropologia tlen mokitzkia ika tlamantli 13.425, ika inon moyekixpantia tlen momachiotia
nikan:

“Mahsikamati imikilis V1 kemi se tlachiwalli noso altepeyolkokolistli, okachi miak
motemaka tlamawisolli itech imikilis keman motpankixtia teixkoyan ipampa kenin
omochih, tekiwahkeh tetlapowiah itech tlatlamantli tlamachiltilistli, tlahtlapowah iwan
kittah omochih imikilis ika ihtikokolistli noso estlamilistli tlen amo okipahtemolihkeh, ika
inon tlayehyekolli okinyollopachowayah kemi se tlaneltokalli tlen ihkoni mopiani noso
masewaltin ihkoni apismikih noso ipa kipanih ihtikokolistli. Tla moselia inon mikilistli
kemih itlah tlen amo ipati noso amo moneki ma mahsikamati kampa ihkoni se mochiwa
nochipa, inon kihtosneki se kitlahtlakoltia akin tlahyowiani, kampa melawak
omonekiaya se kineltokas inon tekahkawalistli powi intech tekiwahkameh tlen itech
powi tepabtliachiaskeh ihkoni kenin moneki.”

13. Sa tepan, itech mahtlaktli wan ome tonalli marzo 2021, ika comunicado de prensa
DGS/061/2021 Ipampa tlahtolchikawalistli ipampa itlahtol V1, Presidenta akin kiyakana inin
Comision Nacional de los Derechos Humanos determind “...ma pewa moyekitta
Tlanahnawatilistli 34/2007, iwan ma motekipacho ipampa miak iwan teyolkoko tlahtlachiwalli
kampa okipoloh tepalewilistlin in V17, ika inon, nochi tlen nikan mopowa inawak Comision
Interamericana de Derechos Humanos CIDH, tlen moteittitia informe de admisibilidad nimero
144/2017, ipampa tepantlahtolli tlen motlahtlai kampa okixpolohkeh itepalewilis V1.

14. Itechl Comunicado de Prensa DGC/097/2021 tlen powi kaxtolli tonalli abril 2021, tlen
kiwaltitlani Direccion General de Comunicacién iwan powi itech Comision Nacional de los
Derechos Humanos, tlen kinotzah “Ma tlawelkaki Fiscalia General del Estado de Veracruz,
ipampa inon tlahtolli” kanin powi V1, omnawati ma mixmati nowian kampa ipan chikueyi tonalli
marzo, inin  Comisiébn Nacional okikixti se tlahtolixpantilistli tlen ika okiyehyeko
“...melahkayopan moneki kohpawis itlachiwalis itech inon tlahtolli, no ihki kiyekittas kox onkah
kuehkuehsiwilistli itech tlakayoyolikayotl, yolikayotl itech nemilistli iwan tepalewilli tlen moneki
itech V1 kampa omoyekittaskia tlakittalistli, kampa kualli motlahtolpalewia amanepantli tlen
ika se motelwia”. Amatl tlen ika okitlawelkakiltihkeh Fiscal General del Estado de Veracruz,
tlen ika ma yektlanawati kampa Fiscalia Coordinadora Especializada en Asuntos Indigenas y
Derechos Humanos ika itlapalewilis Coordinacién de Asuntos Indigenas y la Coordinacién de



Derechos Humanos, ok semi ma kipewalti tlatzintemolistli ika tekitlamilistli ttamawatilyo tlen
ihkoni moneki iwan ayakmo ma owihkati tla mochiwas se mawisotl, momatis tlen nelli,
mochiwas justicia iwan motlaxtlawas tlen otlamochih.

15. Tlen monextia ika kohkolistli tlen sa panowa miak okitoktihkeh V!, ika nochi wihwilanalistli
tlen okihyowih, iwan semihkak Secretaria de Salud del Estado Veracruz, omonenek tepahtis
kualyotika iwan amo kitekawili ma motemaka san niman se kualli iwan ahsitok tepahtilistli,
itech sempowalli iwan makuilli sempowalli wan chikuasen tonalli febrero 2007, ihkuak
tlahyowiani mihtowa okipahtihtokah itech Hospital de Rio Blanco, Veracruz, akin sa tepan miki
ihkuak okiselihtoka itlah tlapahtilistli.

16. Inin Comisién Nacional okipewiti kemin itech imak kah tetelwilli CNDH/2/2021/6829/VG,
ika ok seki yankuik ikxitokalistli tlen okipiaya iwan ika ok seki tlahxitilistli tlen amo okittakkah
itech tlanahnawatilistli tlen mowika tlahtolli kampa powi V1.

17. Ika amo kualli temaktilistli tlen ika oteselihkeh itlapahtinkeh iwan itepalewihkeh V1, inkoni
kemi ipahtilis iwan kenin okikitzkihkeh itlakayo ihkuak okikixtihkeh mikketl ihtik tekochtli, amo
omochih kualli kenin tlanawatilyo noso kenin ihkoni opowia inon tonalli itech normas oficiales
mexicanas, ika ihkoni tlen nochi otlamochih, inin Organismo Nacional okipewitih amanepantli
CNDH/2/2021/6829/VG. No ihki, omoyekkitzki ok seki ixneskayotl itech amanepantli kanin kah
tetelwilli 2007/901/2/Q iwan okitzintokakeh Tlanahnawatilistli 34/2007, ika inin yekittalistli
I6gico juridico kualli moyekitta itech tlahkuilolxelolli ipampa tlen motta iwan ipampa
Tlanahnawatilistli.

l1l. IXNESKAYOTL

« Tlatlamantli tlaneltokalli tlen ipati iwan ika mochiwa Tetelwilli 2007/901/2/Q:

18. Machiotl itech tlapahtiloyan tlen kipia V1 ipan sempoalli wan makuilli tonalli febrero 2007,
tlahjuiloltzakualli ika Tepahtiani 1, itech Clinica y Maternidad Los Angeles.

19. Certificacién ministerial tlen omochih ipan sempoalli wan makuilli tonalli febrero 2007, ika
PSP1, Agente del Ministerio Publico Investigador Especializado en Delitos contra la Libertad
y Seguridad Sexual y contra la Familia de la PGJE de Veracruz, kampa omomachioti kenin
omotixpanti se imach V1, akin amo moteixmachiltia itoka

20. Certificacion ministerial tlen powi sempowalli wan makuilli tonalli febrero 2017, tlen
mokitzkihtok ipampa kenin akinmeh tlapalewiah itech PGJE de Veracruz okinwikakeh Hospital
Regional de Rio Blanco, Veracruz.

21. Ika tekiwah motta kohkolistli ixmatilyo sempowalli wan makkuilli tonalli febrero 2007, tlen
omochih inmak tlakewaltin itech PGJE de Veracruz iwan tlahkuiloltzakualyo ika PSP1,
tlachiwal itech Hospital Regional de Rio Blanco, tlen ika mixmati itlakayo V1.

22. Amatlahkuilolli nimero 468 tlachiwalli sempowalli tonalli febrero 2007, tlahkuiloltzakualyo
ika PSP1, kemi Encargada del Despacho de la Agencia del Ministerio Publico Especializada
en Delitos contra la Libertad y Seguridad Sexual y contra la Familia de la PGJE de Veracruz,
akin kinawatia PSP2, médico legista tlen tekipanowa itech inon tekiwahkapan, kichiwas



exploracion ginecoldgica, proctolégica, de edad probable y lesiones para genitales iwan
kihkuilos tlamachiltilistli tlen powi.

23. Amatlahkuiloltin 472, 473 iwan 471 tlachiwalti sempowalli wan makuilli tonalli febrero 2007
tlahkuiloltzakualyo ika PSP1, kemi Encargada del Despacho de la Agencia del Ministerio
Publico Especializada en Delitos contra la Libertad y Seguridad Sexual y contra la Familia de
la PGJE de Veracruz, okintitlanili Delegado de Servicio Periciales iwan PSP3, omextin
tlanawatiah itech Procuraduria, no okitlatitlanilihkeh tlayakanki Policia Ministerial.

24. Tlahtoltzakualli ntmero 131/07/AE ihkuiloli 23:40 hora ipan sempowalli wan makuilli tonalli
febrero 2007, tlahkuiloltzakualyo ika PSP2, tepahtiani itech Agencia Especial de Delitos contra
la Libertad Sexual y contra la Familia.

25. Tepahtiani itlamachiotil nimero 002 tlahkuilolli ipan sempowalli wan makauilli tonalli febrero
2007, ika ima PSP4 iwan PSP5, omextin tekipanowah Hospital Regional de Rio Blanco.

26. Sepantlahtolli tlen ika mopewitia tlatzintokalistli tlachiwalyo sempowalli wan chikuasen
tonalli febrero 2007 ipampa Investigacién Ministerial.

27. Certificacibn ministerial tlachiwalyo sempowalli wan chikuasen tonalli febrero 2007,
ipampa imikilis V1.

28. Neltokalli tlakayotl imikilis tlen omochih sempowalli wan chikuasen tonalli febrero 2007,
tlachiwalli ika tlakewaltin itech PGJE de Veracruz ika inwampoyo PSP1, , PSP6, PSP7 iwan
PSP8, ipampa V1 itemowilis, tlen okatka itech Hospital de Rio Blanco.

29. Tlapahtihkeh intlamachiotil tlen omochihkeh sempowalli wan chikuasen tonalli febrero
2007, ompa Direccion de Atencibn Médica de los Servicios de Salud de Veracruz,
tlahkuiloltzakualyo ika PSP4.

30. Tlahtoltzakualli tlen powi itech Necrocirugia iwan okichin PSP7, powi sempowalli wan
chikuasen tonalli febrero 2007.

31. Declaracion ministerial tlen powi sempowalli wan chikuasen tonalli febrero 2007 tlen
omochih ika Testigo 1.

32. Declaracion ministerial tlen powi sempowalli wan chikuasen tonalli febrero 2007 tlen
omochih ika Testigo 2.

33. Amatlahkuilolli 483 tlen powi sempowalli wan chikuasen tonalli febrero 2007,
tlahkuilotzakualli ika PSP1, tlaanawati itech despacho de la Agencia del Ministerio Publico
Especializada en Delitos contra la Libertad y Seguridad Sexual y contra la Familia, akin
inewian okitlahtlanki inawak tlanawati itech Registro Civil de Rio Blanco, Veracruz, ma
kitlalpachokan itlakayo V1.

34. Declaracion Ministerial tlen omochih sempowalli wan chikiasen tonalli febrero 2007
ipampa V1.

35. Tlakayoixmatilistli iwan itlapowalis V2, sempowalli wan chikuasen tonalli febrero 2007.



36. Teixpantilistli tlen omochih sempowalli wan chikuasen tonalli febrero 2007, kampa ika
imawan V3 okintemakti inawak tekiwah in tzotzolli tlen okiwikaya V1 ihkuak opanok owihtilistli.

37. Amatlahkuilolli 116 tlen powi sempowalli wan chikuasen tonalli febrero 2007,
tlahkuiloltzakualli ika PSP9, Jefe de la Policia Ministerial del Estado, tlen kipia tlapowalistli tlen
omochih ika V1.

38. Amatlahkuiloltontli nimero 330/07 tlen omihkuilo sempowalli wan chikuasen tonalli febrero
2007, kitlahkuiloltzakua PSP10, Publica del Estado, de la Secretaria de Seguridad Pubica de
Veracruz.

39. Tlahtoltzakualli tlen kipixtok kenin omochih tlahtlachialistli iwan machiohtok itech
amatlahkuilolli 768, omihkuilo sempowalli wan chikuasen tonalli febrero 2007,
tlahkuiloltzakualyo ika PSP6, perita criminalista tlen tepalewia Direccion General de Servicios
Periciales de la Procuraduria General de Justicia del estado de Veracruz.

40. Amatlahkuilolli 766 tlen powi sempowalli wan chikuasen tonalli febrero 2007,
tlahkuiloltzakualyo ika PSP6, Perito criminalista, iwan PSP7, omextin tekipanowah Direccion
General de Servicios Periciales de la Delegacion Regional de Orizaba, Veracruz, kampa ika
motlahtoltzakua ipampa kenin okahkokkeh mikketl, tlen powi itech tlakayotl V1.

41. Certificado de defuncion kampa kah itoka V1.

42. Acta circunstanciada tlen powi sempowalli wan chikome tonalli febrero 2007, kampa
tekiwahkeh tlen powih itech inin Comisién Nacional okichih se tepostlatzahtzililistli tlen
omochikawalti iwan PSP11.

43. Yekittalistli tlen omochih sempowalli wan chikome tonalli febrero 2007, ika inin Comision
Nacional tlen omochih kanin motta wihwilanalistli.

44. Tlamachiotilli itech periédico sempowalli wan chikome tonalli febrero 2007 itech se
tlamachiltilistli tlen onkah nikan altepetlan ipampa V1.

45. Acta Circunstanciada tlen powi sempowalli wan chikome tonalli febrero 2007,
tlahkuilotzakualyo ika tekiwahkeh tlen powih Comisibn Nacional kampa momachiotia
nehnechikolistli tlen omochihkeh ika tlatlamantli tekiwahkameh tlen altepetlan powih.

46. Acta Circunstanciada tlen powi sempowalli wan chikome tonalli febrero 2007,
tlahkuilotzakualyo ika tekiwahkeh tlen powih Comisién Nacional kampa kualli motemachiltia
tlapowalistli tlen omochih ika Médico 1.

47. Amatlahkuilolli 756 tlen amo kipia tonalli, okichihn PSP7, tekiwah itech despacho de la
Agencia del Ministerio Publico Especializada en Delitos contra la Libertad y Seguridad Sexual
y contra la Familia, ipampa tlen tlamantli omottak ika necrocirugia tlen okichiwilihkeh mikketl
V1, tlen ika ok semi omottak tlen ompa yi omottaka ika necropsia.

48. Aamatlahkuilolli 475, 484 iwan 485, tlen powih sempowalli wan chikome tonalli febrero
2007, tlahkuiloltzakualyo ika PSP1, tekiwah itech despacho de la Agencia del Ministerio
Publico Especializada en Delitos contra la Libertad y Seguridad Sexual y contra la Familia,
tlen ika omotlahtlanki ma mochiwa tlatlamantli tlatemolistli.



49. Amatlahkuilolli V2/005865 tlen powi sempowalli wan chikome tonalli febrero 2007,
tlahkuiloltzakualyo ika PSP-CNDH 2, ihkuakoni Director General de la Segunda Visitaduria
General, ipampa tlatzintokalistli tlen achto yi omochihka imak inin Comisién Nacional.

50. Tlahtlachialistli tlen omochih sempowalli wan ome tonalli febrero 2007 imak personal
ministerial de la PGJE de Veracruz, inon tonalli ihkuak otlahtlachiatoh kanin okahsikeh siwatl
V1.

51. Tetlapowilistli tlen okichih Testigo 3 ipan sempowalli wan chikome tonalli febrero 2007.

52. Tetlapowilistli ipampa kenin okimittiahkeh ixkopinkayomeh tlen kiteittitia kenin oixpoliwik
V1, tlen omochih sempowalli wan chikome tonalli febrero 2007 ika PSP6, tlen tekipanowa
Direccion General de Servicios Periciales de la Delegacion Regional de Orizaba, Veracruz.

53. Acta Circunstanciada tlen powi sempowalli wan chikueyi tonalli febrero 2007,
tlahkuiloltzakualyo ika tekiwahkeh tlen powih itech inin Comisién Nacional kampa moneltoka
tlapowalistli ika PSP1.

54. Acta Circunstanciada tlen powi sempowalli wan chikueyi tonalli febrero 2007,
tlahkuiloltzakualyo ika tekiwahkeh tlen powih itech inin Comisién Nacional kampa moneltoka
tlapowalistli ika PSP12, ihkuak okatka Subdirector del Hospital de Rio Blanco.

55. Amatlahkuilolli V2/006386 tlen powi sempowalli wan chikueyi febrero 2007,
tlahkuiloltzakualyo ika tekiwahkeh tlen powih Organismo Nacional iwan okititlanilihkeh tlen
ihkuakoni okatka Director General de Justicia Militar.

56. Amatlahkuilolli DSPRLES/2001/2007 tlen powi sempowalli wan chikueyi tonalli febrero
2007, tlahkuiloltzakualyo ika PSP13, perito quimico tlen powi Direccién de Servicios Periciales
del Estado de Veracruz, kampa okitlamachilti PSP1, tekiwah itech despacho de la Agencia
del Ministerio Publico Especializada en Delitos contra la Libertad y Seguridad Sexual y contra
la Familia, ioampa tlaselilistli itoka muestras biol6gicas ika estli, kuatitixtli, kuitlaxkolli pitzawak,
miaxtli, bazo iwan elli, tlen okikuilhkeh mikketl V1.

57. Amatlahkuilolli DSPRLES/2000/2007 tlen powi sempowalli wan chikueyi tonalli febrero
2007, tlahkuiloltzakualyo ika PSP13, perito quimico tlen powi Direccidn de Servicios Periciales
del Estado de Veracruz, kampa okitlamachilti PSP1, tekiwah itech despacho de la Agencia
del Ministerio Publico Especializada en Delitos contra la Libertad y Seguridad Sexual y contra
la Familia, ipampa tlaixmatilistli tlen okichih.

58. Amatlahkuilolli DSPRLES1989, tlen powi sempowalli wan chikueyi febrero 2007,
tlahkuiloltzakualyo Xalapa, Veracruz, imak PSP14, perito tlen powi itech Direccion General de
Servicios Periciales de la Procuraduria General de Justicia del Estado de Veracruz, okititlanili
PSP1, tekiwah itech despacho de la Agencia del Ministerio Publico Especializada en Delitos
Contra la Libertad, la Seguridad Sexual y Contra la Familia, kampa kimachiltia tlahtoltzakualli
tlen okichih.

59. Amatlahkuilolli 46 tlen powi sempowalli wan chikueyi febrero 2007, tlahkuiloltzakualyo ika
Agente del Ministerio Publico Militar tlen machiohtok 26/a. Zona Militar, tlen ika otlamachilti
inawak representacion social federal, ipampa kenin omosepano Investigacion Ministerial 2.



60. Amatlahkuilolli 3087 tlen powi sempowalli wan chikueyi tonalli febrero 2007,
tlahkuiloltzakualyo ika PSP11, ihkuak okatka Comandante del 63/o0. Batallon de Infanteria,
tlen no ihki okititlanili PSP1, Agente del Ministerio Publico Especializada en Delitos contra la
Libertad y Seguridad Sexual y contra la Familia, ika se copia certificada ipampa tekipanohkeh
insotlawalis akinmeh omonechikohkeh itech Base de Operaciones “Garcia”, iwan
otlatemohtokah itech altepemayotl Tetlatzinga, Veracruz.

61. Declaracion ministerial tlen okichih Testigo 4 ipan se tonalli marzo 2007.

62. Omabhxiti tetlapowilistli tlen okichih V2 itech Altepetl Orizaba itech se tonalli marzo 2007.
63. Declaracion ministerial tlen okichih V4 ipan se tonalli marzo 2007.

64. Omabhxiti tetlapowilistli tlen okichih Testigo 3 itech itech se tonalli marzo 2007

65. Sepantlahtolli iwan amatlahkuilolli 525 tlen omochih ome tonalli marzo 2007,
tlahkuiloltzakualyo ika PSP1, tekiwah itech despacho de la Agencia del Ministerio Publico
Especializada en Delitos contra la Libertad y Seguridad Sexual y contra la Familia, kampa
kintlahtlani ma mochiwa tlatlamantli tlatzintokalistli.

66. Amatlahkuilolli PGJ/DSP/2063/2007 tlen powi ome tonalli marzo 2007, kitlahkuiloltzakua
PSP15, perito quimico tekipanowa itech Direccién General de Servicios Periciales de la PGJE
de Veracruz, ipampa tlahtoltzakualli kanin motta tlachialistli toxicolégico itech muestras tlen
omokixti itech mikketl V1.

67. Tlahkuiloltzakualli tlen motemaktia ika amatlahkuilolli 2271 itech makuilli tonalli
marzo2007, kitlahkuiloltzakua PSP16 perita en genética tlen powi Direcciébn General de
Servicios Periciales de la PGJE de Veracruz, ipampa tlen okahsikeh itech itzonkal iwan itech
itzotzolwan tlen okintlalihtoka V1.

68. Amatlahkuilolli 567 tlen powi chikome tonalli marzo 2007, omochih imak PSP1, Agente del
Ministerio Publico de Delitos contra la Libertad y Seguridad Sexual y contra la Familia,
okitlahtlanili Director General de Servicos Periciales ipampa tlatlamantli tlahtlachialistli tlen
omokixti itech itzotzolwan tlahyowiani.

69. Acta Circunstanciada tlen powi chikome tonalli marzo 2007, tlahkuiloltzakualyo ika
tekiwahkeh tlen powih itech Comisién Nacional kampa mixmati tlapowalistli tlachiwalli ika
Testigo 5.

70. Acta Circunstanciada tlen powih chikome tonalli marzo 2007, tlahkuiloltzakualyo ika PSP-
CNDH3, PSP-CNDH4 iwan PSP-CNDH5, powih itech inin Comision Nacional kampa
moneltoka “peritos innechokol” iwan ompa okatkah tekiwahkeh PSP1, tekiwahkeh CEDH de
Veracruz, no ihki PSP17, PSP6, PSP7 y PSP2, tekiwahkeh PGJE de Veracruz.

71. Acta circunstanciada tlen powi chikome tonalli marzo 2007, tlahkuiloltzakualyo ike
tekiwahkeh tlen powih itech inin Comisién Nacional kampa mixmati tlapowalistli tlachiwalli ika
Testigo 6, ihkuak oyetoka kemi Presidente Municipal de Soledad Atzompa.

72. Tetlamachiltilli tlen omochih chikome tonalli marzo 2007, ika fax 012727263282,
tlahkuiloltzakualyo ika PSP1, tekiwah itech despacho de la Agencia del Ministerio Publico



Especializada en Delitos contra la Libertad y Seguridad Sexual y contra la Familia, tlen ika
okitlamachilti agente del Ministerio Publico encargado de la Atencidén a Quejas de Derechos
Humanos de la PGJE de Veracruz, ipampa ipewitilis AP 1.

73. Amatlahkuilolli 333 tlen powi chikome tonalli marzo 2007, tlahkuiloltzakualyo ika PSP1,
tekiwah itech despacho de la Agencia del Ministerio Publico Especializada en Delitos contra
la Libertad y Seguridad Sexual y contra la Familia, kampa okitlamachilti Agente del Ministerio
Publico, Visitador Encargado de la Atencidon a Quejas de Derechos Humanos, tlen, maski
okinnawatihkeh, PSP31, PSP32, PSP33 y PSP34, akinmeh powih itech Base de Operaciones
“Garcia”, amo omotixpahtihkeh tetlapowiskenh.

74. Amatlahkuilolli CNDH/2/SVG/089/2007 tlen powi chikome tonalli marzo 2007,
tlahkuiloltzakualyo ika PSPCNDH1, keman okatka Segunda Visitadora General itech inin
Comision Nacional, okitlahtlanilli PSP35 akin okatka Procurador General de Justicia del
Estado de Veracruz, ma tlanawati kenin powi kampa okikixtiskia mikketl V1.

75.Tlanawatilli prensa powalyo CGCP/039/07 tlen powi mahtlaktli wan nawi tonalli marzo
2007, tlen okitemaktih inin Comisién Nacional.

76. Acta Circunstanciada tlen powi sempowalli wan chikome tonalli marzo 2007,
tlahkuilotzakualyo ika tekiwah akin powi itech inin Comision Nacional, kampa moneltoka
tlapowalistli ika Enfermera 1

77. Acta Circunstanciada tlen powi sempowalli wan chikome tonalli marzo 2007,
tlahkuilotzakualyo ika tekiwah akin powi itech inin Comisién Nacional, kampa moneltoka
tlapowalistli ika Médico 1.

78. Amatlahkuilolli amo powalyo tlen powi sempowalli wan chikueyi tonalli marzo 2007 tlen ika
PGJE de Veracruz okitemakti seki muestras kampa okatka itlakohkotonyo ihtitl, kuitlaxkolli,
pilchantli, chihchitl, yollotl, miaxtli, kuatitixtli, imak visitador adjunto tlen powi itech inin
Comisién Nacional.

79. Amatlahkuilolli nimero 00108 kampa machiotok imikilis V1 tlachiwalli sempowalli wan
mahtlaktli tonalli marzo 2007.

« Amatlaneltokalli tlen ipati iwan powi itech amanepantli kampa motzintoka Tlanahnawatilistli
34/2007.

80. Tlanahnawatilistli 34/2007.

81. Amatlahkuilolli PGJ/SP/6407/2007 tlen powi chikome tonalli septiembre 2007, tlen ika
PGJE de Veracruz otetlamachilti itech inin Comision Nacional ipampa kenin moselia
tlanahnawatilistli tlen okititlanilihkeh Gobernador del Estado.

82. Amatlahkuilolli amo powalyo tlen powi mahtlaktli wan ome tonalli septiembre 2007, tlen
ika okimachiltihkeh ihkuak okatka Presidente itech Organismo Nacional tlen, H. Diputacion
Permanente de la LX Legislatura del H. Congreso del Estado de Veracruz Ignacio de la Llave,
itech inechikol tlen omochih mahtlaktli wan ome tonalli septiembre tlen powi inon xiwitl,
otlanawati ma motemakti Tlanahnawatilistli imak Comision Permanente de Derechos



Humanos y Atencién a Grupos Vulnerables itech inin H. Congreso iwan okachi tlayakapan ma
kitemakti. .

83. Amatlahkuilolli 188/2007 tlen powi kaxtolli wan ome tonalli septiembre 2007, kampa ika
Comision Estatal okimachilti inin Comision Nacional ipampa iselilis Tlanahnawatilistli 34/2007.

84. Amatlahkuilolli 401/2007 tlen powi kaxtolli wan eyi tonalli septiembre 2007 ika itlapalewil
PSP36 akin okatka Gobernador del Estado de Veracruz, otlatemachilti itech inin Comision
Nacional ipampa iselilis Tlanahnawatilistli 34/2007.

85. Amatlahkuilolli DH-026209/1446 tlen powi sempowalli wan nawi tonalli septiembre 2007,
tlahkuiloltzakualyo imak PSP37 ihkuak okatka Director General de Justicia Militar, tlen ika
otlatemachilti itech inin Comision Nacional omottaya “owih” noselis Tlanahnawatilistli 34/2007.

86. Amatlahkuilolli DH-026349/1588 tlen powi nawi tonalli octubre 2007, tlahkuiloltzakualyo
imak PSP37 ihkuak okatka Director General de Justicia Militar, tlen ika otlatemachilti itech inin
Comision Nacional kampa moselia Tlanahnawatilistli 34/2007, iwan amo mokuehsowa tlen
achto omomachioti kampa omihtowaya amo ipati tlen yi omonahnawati.

87. Sepantlahtolli tlen omochih kaxtolli wan nawi tonalli diciembre 2007, tlahkuiloltzakualyo
imak PSP-CMDH1 keman okatka Segunda Visitadora General de esta Comisién Nacional,
okiyehyeko kachiwas amanepantli kampa kah tlatelwilli iwan ompa tlami tlahtolli.

88. Sepantlahtolli tlen ika tlami tlahtolli tlachiwalli sempowalli wan chiknawi tonal abril 2011,
kampa omoyehyeko tlami tlahtolli ipampa amanepantli tlen kipia tlatzintokalistli itech
Tlanahnawatilistli 34/2007.

< Tlaneltokalli itech ok seki yankuik ixneskayotl::

89. Amatlahkuilolli powalyo DDH00914, tlen powi sempowalli wan eyi tonalli febrero 2021,
okitewelkakilti Director General de Derechos Humanos y Democracia de la Subsecretaria
para Asuntos Multilaterales y Derechos Humanos de la Secretaria de Relaciones Exteriores,
kampa kiteilnamiktia tlahtolli 13.425 V1 iwan ok se, ma moyekittakan in amameh tlen ompa
monetechowah.

90. Dictamen pericial ipampa Antropolgia del Caso 13.425 de la CIDH, tlen omihkuilo
diciembre 2020, imak especialista del Centro de Investigaciones y Estudios Superiores en
Antropologia Social.

91. Amatlahkuilolli powalyo UDDH/911/DGAEI/044/2021, tlen powi sempoalli wan makuilli
tonalli enero ipan 2021, tlahkuiloltzakualyo ika Directora General Adjunta de Enlace
Institucional de la Sibsecretaria de Derechos Humanos, Poblacion y Migracidn dela Secretaria
de Gobernacion, tlen ika okitlahtlanki tlamachiltilistli ipampa Tlanahnawatilistli 34/2007, tlen
kikixtia inin Comision Nacional, kampa kineki ma mochiwa tlamachiltilistli itech Caso 13.425
de la CDIH.

92. Acta circunstanciada tlen omochi sempowalli wan nawi tonalli agosto 2021, kampa ika
tekiwahkeh tlen powih itech inin Comision Nacional, tlanotza itech teléfono inawak FGJE
Veracruz.



93. Acta circunstanciada tlen omochih sempowalli wan nawi tonalli 2021, kampa ika
tekiwahkeh tlen powih itech inin Comisién Nacional, tlanotza itech teléfono inawak Secretaria
de Salud del Estado de Veracruz, ixkoyan Hospital de Rio Blanco.

IV. TLANAWATILPALEWILISTLI

94. Ipampa kenin mochihtok tlatzintemolistli itech tlahtolli, ihkuak okatka tekiwahkayotl PGJE
de Veracruz iwan Procuraduria General de Justicia Militar kenin tlapalewilyo, kenin powi
intech intekiwahkayo, tlatemolistli tlen moneki, kampa otlatzintemohkeh, kemi okachi tlen
omonekia, itech itlah tekitilistli kampa onkah wihwilamalistli tlen okihyowi V1, kemin tlen okachi
tlani momachiotia.

< AP 1 mosentlalia ika tekiwah PGJE de Veracruz.

95. Ipan sempowalli wan makuilli tonalli febrero 2007, PSP38, Agente del Ministerio Publico
Investigador tekiwah itech PGJE de Veracruz, opehki AP 1, itech tlahtlakolli kanin onkah
temiktilistli iwan wihwilanalistli tlen okihyowih V1, kanin tlen ika welika moneki kitlaxtlawas,
ihkoni kenin omochih tetilwilli ika V3.

96. Ipan sempowalli wan mahtlaktli tonalli abril 2007 okiyehyekohkeh amo mochiwas
tetzakualistli, kampa omihtowaya amo onkah ixneskayotl tlen ika mochikawaltia owihtilistli tlen
okihyowi V1 iwan, ihkoni, tla amo onkah tlahtlakolli tlen motzintokas, “tla amo onkah se
tekitilistli ixkoyan, amo tlanawatilyo iwan tlahtlakolyo tlen machiohtok kemi owihtilistli itech
Caddigo Penal del estado de Veracruz” tlatzintokalistli omotlatih kemi itlah ahsitok iwan yi
tlantok, ayakmo ikah motzintoka ma kitlaxtlawa.

97. Aki moyekihtos kanin, ika inon tlahtoltlamilistli, ichanehkawan V1 okitlalihkeh ok se
telwilistli okachi tlayakapan, ipan mahtlaktli tonalli tlen okipiayah kampa mochihchikawaskeh
ika inon tentzakualistli, okiyolitihkeh ma motzakua AP 1.

V. TLAHTLACHIALISTLI

98. Achto se okittaskia kampa opanok kuehsolistli itech derechos humanos tlen ipan
otlahtlakse itech inin tlahtolli, Comisién Nacional de los Derechos Humanos tlanotza chikawak
kampa Estado Mexicano, ika tlatlamantli itekiwahkayo, ma mowelkaki tlen kahki itech
itlanawatil tlen kihtowa amo ma yetos ixkisyotl iwan, tla moneki, ma tlatemo keman onkah itlah
owihtilistli, ihkoni kimittas akinmeh mowihtiliah iwan kitechiwaltis ma kintlaxtlawaltikan ihkoni
kenin powi.

99. Itech inin tlaxelolli mochiwa se tlachialistli ika nochi tlen otlapanok iwan kitta ixneskayotl
tlen kipia telwilistli itech amanepantli CNDH/2/2021/6829/VG, ihkoni kenin ihkuilitok itech
tlanawatiltzintli 42 tlen kah itech Ley de la Comision Nacional de los Derechos Humanos ika
se tlayehyekolli-tlanawatilli tlen melawak moneki kimpalewis akinmeh kihyowiah se
tetlahyowilistli, ihkoni kenin motta itech tlalnantli iwan itech ok seki wehweyi altepemeh ipampa
tepantlapalewilli, tlen ika motlahtolchikawa inin Organismo Nacional, ika iwelkakilis tlanawatil
tlen powi iwan ika moyakanah Suprema Corte de Justicia de la Nacion, iwan CrIDH, kampa
kixmatih chikawak iwan tlatlamantli tetlahyowiltilistli kampa oyetoskia tetlapalewilistli itech



nemilistli, tepalewilistli kampa amo onkah kualli tlapahtilistli iwan tlalkawalistli, omomalwiskia
tlakayotl, oyeskia tlakayotl imawisyo, miak okitlahyowiltihkeh siwatl V1, nawamasewalli iwan
ilamatl, amo okiselihkeh kampa omonekiaya kichiwiliskeh justicia iwan melawak okimilkahkeh
V2, V3, V4, V5 iwan V6, altepetlan Zongolica, Veracruz.

A. ITLACHIALIS NEMILISTLI IWAN TLAHTLALAN ITECH
TEPETLAN KANIN POWI ZONGOLICA

100. Ok se tlachiwalistli tlen ipati kiyekiitaskeh ipan inon kawitl kemi pewaskeh ika
wihwilanilistli ika derechos humanos itech México yehwan tlen wehka tlaixkopanowilistli kenin
mokettokeh, kanin ihkoni mixpantia itech tlahtlachiwalistli owihkayo, xehxelolli iwan
tlalpacholistli ipan tlatlamantli olocholistli tlen semihkak kimixkopanawia, kemin kateh,
siwameh, ilamatkeh iwan wewetkwh tlen iwan masewalaltepemeh,, nochtin noso insehselti
olocholistli, kampa V1 opowia.

101. Mixmati kemi Sierra de Zongolica motlantok kemi tepemeh tlen motema noso mixpantiah
kemi Sierra Madre Oriental, ipan ihkoni patlawatok iwan xohxomolitok Pico de Orizaba. Inin
Tepetlan mopatlawa itech weyi altepetl itoka Puebla, kanin kiwilana tlahtlallan itoka Sierra
Negra, iwan ik weyi altepetl Oaxaca, kanin mixmati kemi Sierra Mazateca. Se achitzin
veracruzana mixmati kemi Sierra de Zongolica tlen kipia mahtlaktli wan eyi altepemeh
(Astacinga, Atlahuilco, Magdalena, Mixtla de Altamirano, Rafael Delgado, Los Reyes,
Soledad Atzompa, Tehuipango, Tequila, Texhuacan, Tlaquilpa, Xoxocotla iwan Zongolica)
tlen kipia kanah mil kilometros cuadrados.

102. Sierra de Zongolica powi weyi altepetl Veracruz moixpantia ika ixmatilistli tlen yi wehkika
panotiwitz ika ixkopanowalistli noso tlalchipacholistli, ika miak xipetzkayotl, texelolistli iwan
sekkan tlalilistli, kanin 81.3% tlen masewalsiwameh amo kitlanih itlah tomintzin ika intlachiwal
no ihki amo kiseliah se tlaxtlawilli. Ok seki tlachiwalistli tlen motta, ika tlamachtilistli kampa
mottah siwameh amo tlixmatkeh tlen ahsih 39.1%, iwan tlakameh san ahsih 22.4%; ika inon
maxitilia kenin siwameh kateh san ihkatzin, amo kemin tlamanmeh, kanin ahsi 45%; itech ok
seki altepemeh, ika inin machililistli asih 60% kanin motta ika itlachiwalis san weliti ttakameh
kipiaskeh intlal kemin ihkoni mochihtiwitz ik semihkak.

103. Itech inin tlixmatilistli ika itlachiwalistli mochiwah ixko panawilistli itech tlayekankan iwan
amo onkah tlakittalistli intech siwameh kemi kateh, xiwitl tlen kipiah, kann walewah, iwan
kenin ihtok intlakayo, inawak akinmeh tlen tekiwahkatih itech se tekiwahkan tlen kimalwiah
tlen intech powi kemi yolikayotl, tekiwahpalewilistli iwan justicia; siwameh okachi kipanowah
miak tlahyowilistli, kampa itech imaltepewan yi kinxelowah noso kintzatzakuiliah ma kipiakan
se kualli nemilistli.

104. Miak ipati ma se kilnamiki itech seki weyi altepemeh kemi Veracruz kipiah seki tlanawatilli
tlen ika kiyekittah tlapalewilli kampa masewalaltepemeh imixkoyan motlanawatiah kampa sen
yehwan moyehyekowah iwan moyakanabh itech tekitl tlen mochiwani intech imaltepe.

105. Mochiwa se tlachiwalistli tlen powi itech Estado mexicano: ika kixexeloskeh ahachi
ixkoyawilistli ipan intlayehyekol, tlahtlachiwalistli iwan no ihki kanin motitlanis itlah tomintzi;



kanin inin ma kitlati yekkakilistli ipan tlen tlapanotok itech sehsen altepetl iwan ma mochiwakan
ipan se niman tlachiwalistli ipan justicia tlen tlatlamantli olocholistli tlen kateh itech se
ohwikayotl kemi siwameh, chanehkeh tlen powih itech masewalaltepemeh, altepechanehkeh
yi ilamatkeh iwan yi wewetkeh, iwan ok sekimeh.

106. Ipati ixkoyan tlahtlachiwalistli tlen opanok ipan sempowalli wan makuilli tonalli febrero
2007, kampa okimixkopanawihkeh tlen powi itech inemilis V1, okachi teyolkoko kampa
achtohtipan (se tonalli metztli febrero xiwitl 2007) okalak se yankuik tlanawatilli itoka Ley
General de Acceso de las Mujeres a una Vida Libre de Violencia (LGAMVLYV) tlen
omomawistlali —maski ompa chikawak kichiwaltiah in tekiwah ma tepantlachia- tekiwahkeh
amo otlawelkakkeh tlanawatiskeh ma mochiwa se kualli tekiwahkayotl kampa omotlakittaskiah
in siwameh, itech inin tlahtolli ixkoyan omokuehso, amo san tlen okitoktihkeh itech itlahyowilis
iwan imikilis V1, yeh noihki kenin omotlanenelohtia iwan tleka amo otlapalewihkwh akinmeh
powih itech Tekiwahkayotl, tlen otlamiko itech wihwilanalistli, kihkitzkilistli iwan amo okipixki
tekiwahpalewilistli, okimawisopolohkeh, okiyolkokohkeh ichanehkawan, ialtepe, amo
okipahtinkeh iwan amo okitekiwahpalewihkeh.

107. Inon kihtosneki, ika ikixtilis LGAMVLV omottaya miak ipati amo san se okinkuapiliskia in
siwameh tlen ik yi wehkika intech powi, tlamo no ihki, omowelkakiskia tepalewilistli tlen
mixmattok intech wehweyi altepemeh, iwelkakilis omochiwaskia melahkayopan iwan san kemi
Tekiwahkayotl ikahkayawalis.

108. Tlen tekiwahkeh imokalakihkeh itech inin tehtelwilistli amo okittakeh tlen opolitoka kanin
omoixpantihkeh itech kawitl keman otlapanok itech sempowalli wan makuilli iwan sempowalli
wan chikuasen tonalli febrero 2007, kihtosneki intekitilis akinmeh otekiwahkatitokah inmak
omochih tetlahyowiltilistli itech derechos humanos tlen okilkahkeh, amo okimatkeh tleka
otlamochih, ihkoni yehwan no ihki tlahtlakolehkeh itech inin neyolkokolli.

109. lka inin tlalkawalistli itech inin tlahtolli kampa Estado mexicano omonekia itlapalewilis, ika
miak iwan tlatlamantli tlapalewilistli tlen omonekia kampa omoyekittaskia masewalyotl,
tlakayotl, chanehkayotl, siwatl ilamatzintli, motta kenin tlahyowihkeh okachi kintlahyowiltiah
iwan kinkuiliah inyeknemilis, ihkoni ihtlakawi altepemeh innemilis.

110. Amo san nelihtika nesi iwan sa tepan chikawak tlahtowa, Comité para la Eliminacion de
la Discriminacién contra la Mujer, de la Convencién Sobre la Eliminacion de todas las formas
de Discriminacion Contra la Mujer okitixpanti itekipacholis (iwan iahwalis) ika inin tlayehyekolli:

“... b) Ipan kahki ixko panawilistli tlakayokihkitzkilistli, no ihki powi tlakayowihwilanalistli iwan
siwameh iwan ichpochmeh imixpantilis ika ohwikayotl iwan temawmawtilistli kanin ejército
noso tekiwahkeh tlen kichiwah ma mochiwa noso ma mowelkaki tlanawatilli kampa tlatlamantli
olocholistli tlen amo kuahkualtih san miak tlamantli kimotekitiah; ...

... d) Amo kintlaxtlawaltiah intlahtlakol kahki ipan tlatemolistli, tlatehtelwilistli iwan tlaxtlawalistli
tlen moneki itech tlen teixko panowa ipan tlakayokihkitzkilistli tlen kihyowiah siwameh itech
nochi tlakatian, kemi tlen okichihkeh tekiwahkeh itech xiwitl 2006 ompa San Salvador Atenco;



... Olocholistli ok semi kitlalia itlanahnawatilis tlen achto okihtohka iwan kinawati Estado tlen
poWi:

d) Ma kimokawi nochi tlamantli tlen ika moyekanas kampa ihkoni kitewelkakiltis tlanawatilli
tlen moneki kampa ayakmo ma mochiwa tetlahyowiltilistli intech masewalsiwameh, ma
tlatzintemo, ma tetlaxtlawalti iwan kintzahtzakuah akinmeh tlahtlakolehkeh noso mokahkawah
impan masewalsiwameh iwan ma tlapalewi kampa akinmeh tlahyowianih melawak san niman
ma kinchiwilikan justicia, no ihki ma motlaxtlawa noso ma mokuapa tlen omihtlako.

e) Ma kimokawi nochi tlamantli tlen ika moyekanas kampa ihkoni akinmeh powih itech fuerzas
armadas iwan ok seki tekiwahkeh tlen itech masewalaltepemeh tlapalewiah melahkayopan
impan ma tlachiakan iwan amo ma mokuehso tlen powi intech masewalsiwameh...” (IHKONI)

111.Tlen san sekkan moyekmana ihkuak pewa mowelkaki LGAMVLV, melawak motlalia
tlawelkakilistli kampa moneki moyektlalis tekiwahkayotl tlen kihtosneki chikawak tlapalewis,
moneltokas itekiwahkayo, tlachias kampa siwameh ma nemikan kualli iwan ayakmo ma
kintlahyowiltikan, tlapalewis, tlachias, tlatemos, tetlaxtlawaltis iwan tetlakuapaltis kampa
kampa kateh tlahyowianih, inon tlen ok poliwi mochiwas itech tlahyowiani V1.

B. TLAMALWILISTLI TLEN MONEKI ITECH YOLIKAYOTL.,

B.1. IPAMPA KIHKITZKILISTLI IWAN KOHKOLISTLI TLEN
OKIHYOWI V1 IWAN IPAMPA TLATZINTEMOLISTLI TLEN
OMOCHIH ITECH INON OWIHTILISTLI.

< Amanepantli tlen kipia telwilistli 2007/901/2/Q tlen okahxiti inin Comisién Nacional.

112. Sempowalli wan chikome tonalli febrero 2007. Comisién Nacional opehki kihitta tlahtolli
kemi se tekitilistli kampa omokuehso tepalewilistli tlen oyeskia, inmak tekiwahkeh tlen powih
itech “Secretaria de la Defensa Nacional (SEDENA), de la PGJE de Veracruz y de la SSP del
Estado, kampa omochih wihwilanalistli tlen okihyowiltihkeh” V1, sa tepan motzinlixtia intekitilis
tekiwahkeh tlen powih SSP del Estado.

113. Itech tlatlamantli tlahtlamachiotilli, tlahkuilolli tlen ika tetlamachiltiah tlalnanko iwan
altepetlan, otetlamacjiltihkeh ipampa tlachiwalistli, kampa okihtohkeh, ihkoni kenin powi itech
tetlamachiltilistli tlen okitemakti SEMEFO, “kanin okiwihwilankeh itech ikehxilko iwan
itzinkuitlapan, noihki chikawak okipachilihkeh akinmeh okiwihwilankeh, oixpoliwik ika se
kuapololistli chikawak itech ikuaomio” (amatlapowalli omokitzki itech Periddico de Circulacion
Local 1, tlen okiski sempowalli wan chikome tonalli febrero 2007, amapowaloni 2)

114. Itech Acta Circunstanciada tlen powi sempowalli wan chikome tonalli febrero 2007,
tlahkuiloltzakualyo Ciudad Mendoza, Veracruz, ika Visitadores Adjuntos tlen powih itech inin
Comisién Nacional, kampa moneltoka tlatlamantli nechikolistli tlen omochihkeh ika tlatlamantli
tekiwahkeh, omahsikamatki ika itlapowalis Testigo7, tekipanowa itech Subdelegacién de la
SSP de Veracruz, Ciudad Mendoza, Veracruz, akin kanin ipampa tlen otlamochih itech

itlahyowitilis tlahyowiani okihto: “... tonalli sempowalli wan makuilli metztli febrero xiwitl
makuiltzontli wan chikome, oficial radio operador tlen powi itech inin Subdelegacion (...)
okinotzkeh itech teléfono seki tlakameh tlen powih itech Policia Ministerial de Ciudad
Mendoza, Veracruz, okimachiltihkeh se siwatl tlen powi itech masewalaltepetl tlen yi mihto
(Tetlatzinga), okiwihwilamkeh seki tlakameh tlen powih itech Ejército Mexicano, akin niman
omotekiti kahsis ok seki tlamachiltilistli tlen powi...”.

115. Noihki, ok seki tlamachiltilistli tlen inewian okitlahtlanki inin Comisiéon Nacional inawak
tlen okatka Director General de Justicia Militar, tlen kahki itech amatlahkuilolli V2/006386
tlachiwalli sempowalli wan chikueyi tonalli febrero 2007, omowikak kampa ika motlahtlani
tlamachiltilistli ipampa tlachiwalistli tlen okihyowi V1 iwan okimattoskia kox Procuraduria
General de Justicia Militar yi okipewiti tlatzintokalistli ipampa inon tlahtlakolli itech
wihwilanalistli tlen okihyowi tlahyowiani iwan kox mochihtok se tlatzintokalistli intech
tekiwahkeh.

116. Itech Acta Circunstanciada tlen powi chikome marzo 2007, moneltoka tlapowalistli tlen
omochih ika Testigo 6, inon tonalli okatka Presidente Municipal de Soledad Atzompa, akin
okihto okitemotoh ichan iwan okitlahtlanilihkeh ma tlapalewi itech tlen otlapanok ika V1, tlen
ihkuak omotoki inawak camioneta tlen itech okiwikayah “... okittak ihtik tepostli owettoka se
siwatl tlen yi okokoxkatik tlen sawel otehtenaya, ik inon okitlahtlani tlen omochiwaya, iwan yeh
amo okualtik okinankili, yeh achika otenatoka ika se tonewilistli itech itlalex...”, ihkuak yi
okatka V1 itech Hospital de Rio Blanco okimachilti se médico legista tlen powi itech PGJE de
Veracruz “...kema omochih tlakayokihkitzkilistli, yeh inon kihkitzkilistli tlen siwatl okihyowi (...)
okichiwilihkwh mwlahkan noso itzinko (...) ika inon tlahyowilistli, okotonki se kuitlaxkolli, ik inon
yi oihtiposawaka (...) tlen [el Secretario del Ayuntamiento] sempowalli wan chikuasen tonall
febrero, okinawati kampa siwatzintli yi oixpoliwik (...) inon yowak, omonechikohkeh kana
makuiltzontli tlakameh iwan siwameh, akinmeh okinekiayah ohtzahtzakuaskeh kampa ihkoni
militares ayakmo okisaskiah iwan choloskeh (...) otemotiwalayah ome camionetas ika
soldados iwan kemi okatkah miak chanehkeh ipan weyohtli, amo okualtik opanokeh, iwan
omotokihkeh motlapowiskeh iwan militar tlen okachi tlayakantok, okimatki yen tlen ipan kistok
Comanfante de la veintiséis zona militar, akin okilli yi kinwikah tlen okinkitzkihkeh nawi
tlakameh tlen ipan istlakatih, akinmeh yi okintzotzolpatlakeh (...) okinchiwiliskiah tlahtlattalistli
iwan ihkoni okihtoskia kox tlahtlakolehkeh itech inin tekihkitzjilistli...”.

117. Acta Circunstanciada tlen omochih sempowalli wan chikuasen tonalli febrero 2007,
tlahkuiloltzakualyo ika tekiwahkeh tlen powih itech inin Comisién Nacional, tlen omochih itech
tepahtiloyan tlen powi itech Unidad Médica Rural del IMSS tlen kah altepetl Acultzinapa,
municipio de Soledad Atzompa, Veracruz, kanin okitlatlahtlaninkeh Enfermera 1 akin, itech
itekitilis okihto, “... kana chikuasen hora oahsito se camioneta Pick Up istak kanin
owaltemokeh seki tlakameh iwan okihtohkeh V1 okiwiwilankeh seki soldados tlen
okikohkohkeh iwan okikihkitzkihkeh (...) otlehkok itech camioneta iwan okiyekittak V1
otlakentoka ika tilmahtin kuatlapolohtok iwan tetlapowia itech imetzwan oakistoka miak
xoxowikkostiktik iwan omihnekuiaya kokohyak (...) ihkoni kenin okittak sa panowa owih kenin
okatka kokoxki okihto omonekiaya ma kiwikakan itech se tlapahtiloyan kampa kualli
okipahtiskiah...”.

118. Ika inin Acta Circunstanciada sa panowa ipati moyekittas kampa tekipanohkeh tlamatkeh
tlen powih itech inin Comisién Nacional okimachiotihkeh: “Ik tlami, ichanehkawan V1



okimillihkeh akinmeh powih itech inin Comisién Nacional kampa itech inon Unidad Médica
Familiar kampa okinmakayah otlah tlapahtilistli, ihkoni kenin mokaki iwan moyehyekowa,
peritos médicos okitlahtlanihkeh se tepahtiani (médico pasante de servicio social) ma kitlahtla
amanepantli kampa okimatiskiah tlen (ihkoni) yolikayotl okiwikaya, ipampa inon tlamantli
otlanankili amo onkah miak tlamantli tlen momati, okiyekmela, amo estzopelikyo, amo okipiaya
hipertension, amo okipiaya itlah kokolistli chikawak, omottaya kemi ikah tlen kualli chikawak”.

119. Acta Circunstanciada tlen omochih sempowalli wan chikuasen tonalli marzo 2007,
tlahkuiloltzakualyo ika tekiwahkeh tlen powih itech inin Comisioal Nacional, kampa ika
moneltoka tlapowalistli tlen omochih chikome tonalli marzo tlen inon xiwitl powi ika Médico 1,
akin otlahto ipan V1 kemi tlakokolyo iwan tlakuatik, okihto: “... okimachili okualtik okittak seki
akisalistli istakpol, kostikpol iwan kokohyak...”

B.2 TLAPOWALISTLI, TLAMACHIOTILLI IWAN
TLAPAHTILAMAMEH TLEN KIXNEXTIAH
KIHKITZKILISTLI IWAN KOHKOLISTLI TLEN
OKIHYOWIH V1, IHKONI OMEXTIN OMOSEPANOHKEH
ITECH TLATZINTOKALISTLI (MINISTERIAL IWAN IMAK
CNDH)

120. Itech Acta Circunstanciada tlen omochih sempowalli wan chikuasen tonalli febrero 2007
tlahkuilotzakualyo Ciudad Mendoza, Veracruz, imak Visitadores Adjuntos tlen powih itech inin
Comisién Nacional, omoneltokak tlapowalistli tlen omochih ika Médico 1, akin itech inon
tonalko otekipanowaya itech Clinica 1, tlapahtiani tlen omokalaki itech ipahtilis tlen okiseli V1
ne tonalli sempowalli wan makuilli febrero 2007, tlen nikan motlalia ipampa tlen okittak keman
okichih itekiw: “... okihto [tlen] ichanehkawan tlen tlahyowiani okimilihkeh kampa V1, omottaya
okiwihwilankeh iwan okitlakayokihkitzkinkeh, kanin okahsikeh kemi ayakmo kualli
otlalnamikiaya itech se tlalkawalpan itech ialtepemayo; okahxitili tlen kawitl okipixki ixko tlen
tlahyowiani san tepitzin, ik inon amo okualtik okichiwili tlahtalchialistli noso ihitalistli ahsitok,
tlen kema, okualtik okittak tlahyowiani okatka tzinkuitlayo, iwan ochichilewatoka iopochmetz,
okiyehyeko yi nemilistlantok...”

121. Ipampa tlapahtilistli tlen okiseli ika Médico 1, motta ipati inin amatilistli:

“Tlamachiotilli tlen ika pewa selilistlapahtihkan tlen omochih sempowalli wan makuilli tonalli
febrero 2007, omihkuilo 20:30 hora, ika ima Médico 1, itech Clinica 1, kanin omihkuilo, inkoni
kenin okihtohkeh ichanehkawan tlahyowiani “seki ixkiskeh okiwihwilankeh iwan momati
okitlakayokihkitzkinkeh, okahsikeh ayakmo tlalnamiki itech se tlallan tlen powi ialtepe”,
okihtohkeh kenin okittayah itlakayo “Estado de coma PROB! SEC! a TCE DESC! Violacion,
amo okimatiayah tlen panos, kampa tlahyowiani yi otlakuatika iwan omottaya welika mikis”,
(ihkoni)

122. Itech Acta Circunstanciada tlen omochih sempowalli wan chikueyi tonalli febrero 2007,
tlahkuiloltzakualyo ompa Ciudad de Orizaba, Veracruz, ika Visitadores Adjuntos de la



Comision Nacional, kampa omoneltokak tlapowalistli tlen ika Subdirector del Hospital de Rio
Blanco, Veracruz, akin okihtoh tlen otlamochih sempowalli wan makuilli febrero 2007, kawitl
22:30 hora, okiselihkeh itech &rea de urgencias V1, akin okahxitito yen Testigo 5, tlen
okimachilti tepahtiani tlen okiseli akin amo iyolika, tlen okahsikeh ayakmo kualli tlalnamiki
“...siwatl kixpantiah oayokistoka itech itzinko, kanin okitlakayokihkitzkihkeh iwan amo
otlapowaya espafoltlahyolli ...”.

123. Tlapahtihkeh intlamachiotiltlen omochihkeh sempowalli wan chikuasen tonalli febrero
2007, 6:40 hora itech Direccién de Atencion Médica de los Servicios de Salud de Veracruz,
tlen tlahjuiloltzakualyo ika PSP4, cirujano general, akin okihto okikalakihkeh tlahyowiani 22:30
hora, otlahtolmela ika intlapalewilis chanehkameh iwan ika se tepankiski tlen powi itech se
Asociacion Civil, V1 “okihyowi wihwilanalistli itech imaxaktlakayo” ika yekittalistli, omahsik inin
tlamantli:

“...Cardiorrespiratorio con estertores crepitantes itech pmextin hemitérax san nowian (ihkoni)
yphtikuinilistl tlen omokakiaya san yoliktzin. (...)

Tzinkomakitzkilistli kampa omottaya estli yankuixtok nelitok ika estli yi otlatlak, kanin amo
omottaya kox itlah koyonyok itzintla. (...)

Omonexti mawtilistli iwan sa tepan ihyotzakualistli tlen ika omoaolewihkeh san tlen
omonekiaya kitlachialtiskeh ok sehpa iwan omokah ika tlapalewilli mecanico ventilatorio
opehkeh 2:00 hora kualkanko ika ipalewil aminas vasopresoras; kixpantihtok ok sehpa
ihyotzakualistli ipan 6:30 hora keman ayakmo okiseli tlapalewilli tlen se okimakaya. lhkoni ika
tlen motta itech pahixmatilistli omottak omomikili 6:30 hora.”

124. Dictamen de Necrocirugia tlen okichih PSP7, powi sempowalli wan chikuasen tonalli
febrero 2007, itech ichanko funeraria 1.

“Ihittalistli ixko tzontekomatl.

Itech ihitalistli tlen achto yi omihto owalmonexti ika poposawalistli seki estemalli ixko
tlatlahkotian iwan ik yektlan, no ihki ik ok sekkan kanin mopopolowa. (...)

Kechtli. Itech ihitalistli tlen tlakayotl achtopan omotenkixtihka amo omottak kohkolistli tlen ma
mottakan, san omottak tzahtzakualli itech itlakayo kehxiltzinko ika ompa ihkoni.

Elpan. ihitalistli itech tlen achto yi omotenkixtihka omottak kohkolistli itech ikech, yekelpan
iwan opochelpan, no ihki itech iyekchichiwal ixko (...)

Mameh. Omextin mameh oxoxowiakeh imixko iwan inmakuihkuitlapan kana kualli
tlatlahkotian.

lkximeh. Tlankuameh iwan metzmeh oxohxolewikeh iwan ochichilewkeh imixko iwan
inkuitlapan, omottak kemi itlah kokolistli iwan tlalwapohposawalistli. .



Tlakayokexiltzinko. Ihkuak omotlahtlattak kanin tlen yi omihto, omonexti tlakachtli tlihtlilekpol
iwan esnelitok kampa maxaktzohmio tlen yekin omoxohxotonki (ihkoni) inon chiluasen hora
kualkan..

Itech itzinkuitlapan omottak seki esyohyolli tlen miak kistok itech itzinko kampa omottaya
xohxotimilistli itech kawitl 12, 3, 6, 9 horas ihkni kenin motlelohtok manecillas itech relo;j.

Mokixtia muestra itech tlakachtli tlen ika mochiwas seki tlatemolistli kenin powi.

Ihitalistli ihtik tzontekomatl. San kenin motlapowa ihtitl tlen yi omihto (...) mahsikamati
xohxowilistli ik tlayektlan iwan tlatlahkotian ik ompa no ihki mochiwa craneotomia iwan
mokixtia seki kuaxikalli kampa motta inakaskuihkuitlapan ika itahtankachyo eskistok
tlatlahkotian iwan tlakxitlan kampa chikawak omitl tlen no ihki eskistok, iwan ok seki kohkolistli
tlen powi kemi omikohkolistli itech ok seki ominepantli.

Elpan. San kenin motlapowa ihtitl tlen yi omihto omottak ohtekilli itech tlakololli tlen kah
tlayektlan iwan opochtlan, eyipan, nawpan, makuilkan iwan chikuasempan, ompa omextin
omottaya omonextihtoka itlah kokolistli itech omitl iwan ichihchiopochtlan ika eskisalistli, yollotl
tlen ayikmo chikawak iwan no ihki omottak ok seki kohkolistli tlen powi itech ihyotlamilistli.

Tlalexoan. San kenin motlapowa ihtitl tlen yi omihto omottak omottakkeh kuitlaxkolmeh
eskistokeh, elli tlen okokoliskuitoka ika elkokolistli, pancreas, baso, ihtitl esmilintok tlen nochi
ika mokixtia muestra iwan mosepanowa, mokixtia muestra itech elli, ika nochi tlen omottak
motemaktia inin:

Tlahtoltzakualli..
Mopia toixko mikketl tlen ika moixpantia siwatl tlen motta kipia eypowali wan eyi xiwitl.

Mikkeixmatilistli. Ika ixneskayotl tlen mochiwa itech mikketl (ihkoni) tlen yi omihto, yi opanok
kana makuilli noso chikuasen hora keman omomikili.

Iwan tlamantli ika omomikili yen omitzontekonxahxamanalistli, omisekuilnehnepanolistli, miak
estlamilistli.

1. Tlen tlamantli mikilistli: Okimiktihkeh.

2. Amatl kampa powi necrocirugia tlanawatilyo.

3. Ika tlamatilistli tlen omotemo kampa powi tlakualistli itech ihtitl amo omahsik itlah kemi tliatl
noso itlah ok seki..”

125. Amatontli tlamachiotilli powalyo 330/07 tlen omochih sempoalli iwan chikuase tonalli
febrero 2007, tlahkuiloltzakualyo imak tlen okatka Primer Inspector Delegado Regional de
Seguridad Publica del Estado, de la Secretaria de Seguridad Pubica de Veracruz, akin
okiyekanki PSP44 Secretario de Seguridad Publica, tlen ika okimachilti, ihkuak itlakayo V1
okichiwilihkeh necropsia, motlahtoltzakua kampa mikilistli omonrxti ika:

* “Tzontekonkohkolistli
* Omixahxamanilistli, omipatilolistli itech omisekuilpan



» Chikawak estlamilistli
* Okihyowi temiktilistli
* Oeskimilitoka miak ik itzinko iwan okipiaya miak tzohtzomokilistli ika miak estli”

126. Itech chikome tonalli marzo 2007, omochih se amoxtli tlen omotemakti, inawak
tekipanohkeh ixtlamatkeh itech inin Comisién Nacional, olocholistlapowalli tlen okichihkeh
itech Agencia del Ministerio Pablico Especializada en Delitos contra la Libertad y Seguridad
Sexual iwan ipan altepechanehkeh, kixpantiah inawak tekipanohkeh tlen Comisién Estatal de
Derechos Humanos del Estado de Veracruz, ihkoni kemi PGJE de Veracruz, kanin okintohkeh
tlen ika omolochohkeh yeh ika kilwitiliskeh se “olocholistekipanolli inawak peritos” ika
ixpantilistli tlen okitemaktihkeh ika tlen ixpoliwik kanin omochih itech sempowalli wan
chikuasen tonalli febrero 2007; itech olocholistlapowalli omochihkeh tlahtlanilistli tlen
okiwikakeh ika tlen okasikeh iwan tlen okixpantihkeh PSP2 iwan PSP7, ma se Kitlali,
okitlahtlaninkeh keski makilistli okaxilihkeh ixko itlakayo iwan tlamanti tlen motta keski, tlen
achi, kanin iwan kenin tlapalli, tlen achi omokohko, nehnewililistli tlen okaxilihkeh kemi
okitlahkoitakeh, ipan tlahkonewililistli kenin kahki iwan tlen achi kohkokolistli, ipan eskisalistli
tlen omonextiaya ihtik iwan, tlahtolitalistli ika ikexiltzinko iwan ixpantilistli ika tlakachtli iwan tlen
achi tlen okasikeh.

127. lka inin tlahtlanilistli, moyekapankixtia tlapowalistli tlen PSP7, akin okihto: “...ika tlen
okipanok itech ikuapan kuaomiyotl kanin okihto okasik kuaihtlakolistli itech imaopochwan tlen
inakastlan; kuatitixtli okuaeskistoka (...) tlen ihtik noihki omahsik eskisalistli (...) itech amatl tlen
omotemakti ipampa tleka oixpoliwik moteititiah kemi miak tlakaxtli omahsik ika ihkoni
okintlahtlanihkeh tlen achi okahsikeh, tlanankilistli [PSP7] okihto sa tekitl miak, no ihki okihto
ikexilko oxohxotonki itech chikuasen kawitl (...) tlen itech itzinko okahsik kanin okistoka (estli
tlen oxoxowixtoka, niman ihtiwehkapan), estli mokahkawalistli ika miak iwan nawi
xohxotomilistli ipan matlahtli iwan ome, eyi, chikuasen iwan chiknawi kawitl...” ika itech, PSP2
okihto “tlen yeh okihistlako itech iyolilis V1 itech Hospital de Rio Blanco iwan okahsik miak
tlamantli ika tlakachtli iwan xohxotomilistli ika estli...”.

128. Amatl powalyo 131/07/AE itech sempowalli wan makuilli tonalli febrero 2007 ipan kawitl
matlaktli iwan se iwan ompoalli pilkawitl, machiohtok inawak PSP2, tepahtiani tlen tekipanowa
itech Agencia Especial de Delitos contra la Libertad Sexual y contra la Familia, kanin ihkoni
motta itech ihitalistli itech tlakayotl, ihtikohkolistli ikehxiltzinko, ixpantilli amatl ika xohxotomilli
iwan xiwitl tlen okipiaya V1, kanin okipiaya kampa kipahtiskeh itech ixkonamikilistli ompa
Hospital de Rio Blanco, Veracruz, itech amatl tlen okitemaktihkeh omonextih tlen moixpantia
niman:

“Tlakayoihitalistli.

Siwatl omistlako itech elpan ika iopochma miak estlalistli san kanin nesi itech itlakayo,
ika no ihki iomikuitlapan, ikxi ika tlachialli opochmaitl tlakpak iwan tlatlahkotian
inakastlan miak estlalistli ika yi tzayanaskeh ika inakayo chichilewatok.
tlahkonakastlan tlachialli iyekma tlakpak nakastlan ihtiyo estlatlatok ika 1 cm.
tomachiwalli. Tlapahtilihtalistli itlakayo: ika okipiaya kanin okikixtilihtokah ihtinakayo
omottak ikehxixlko ika sonda Foley okitlalilihkeh, katlie okiski tlapiastli istakpol ika amo
miak, moistlakowa ikehxilko ika tlen xiwitl kipia iwan itlakayo, kehxiltzomio tlen kemi se
siwatl, ikehxiltzinko ika inakayo tlihtik tlen wehweyi kipachowa inakayo tlihtik tlen



tzitzinti, motta itech ikehxilnakayo ika xohxotomilistli iwan tlapolistli itech eyi iwan
makuilli, iwan ikehxilnakapilkatok kanin amo monextia kohkolistli, ikehxilko weyi
omotlapo kanin okiski inakayo I-ll, monextia estlatlalilistli ihtipan ik tlani iwan ik tlakpak
itech ikehxilko, ihtinakayo ika xohxotomilistli kanin amo oxoxowixtoka ipan kawitl ome,
eyi, makulli, chikome iwan mahtlaktli iwan se ika ittalistli tlen teposkawitl,
opohposawak, ehetlatlak itech nochi ihtinakayo. itech ikehxilko kanin monamikih
ochichilewak. Itzinko motta kemi amitlah oxohxotonki. Itzinko: kanin wettok ik
inakastlan iyekma iwan ik tlani inahnakastlan monextia itzintla mapitzalistli, ika
chichiltikpol, inakayo itech itzintla ika xotomalistli tlen okipachohtoka itech kawitl
matlaktli iwan se kawitl ika tlen kitta teposkawitl. Itech itzinkuitlapan motta
xohxotomilistli tlen xoxowixtokeh itech kawitl matlaktli iwan se ika se kawitl ika
eskisalistli amo miak itech inakayo inawak teposkawitl, ihkoni kemi kisalistli tlakachtli
itech itzinkuitlapan ika miak tlakachtli. Mopiah ikxitian amalahkuilolli tepahtiani ika
sempowalli iwan makuilli tonalli febrero 2007 iwan ika kawitl mahtlaktli wan se ika
otlahkuiloltzak Dra... RCG katlie kihtowa itech ahkokuitlapan tlen niman monextia:
kitzkilistli ikexilko ika tlakachtli istaktik itech imaxakkehxiltzinko, moteixpantia
estlatlalistli itech ikexilko ihtian, ikexiltenko. Kehxilkitzkilistli: Ika kuitlayotl atik iwan estli
xoxoktik itech itzinkuitlapan ika tlachialistli itzinko ika tepitzin itzinkokallan, tilinilistli ika
tlen okipiaya ayotl kanin mihtowa ika koyonilli itech tekpantli ihtipan tlen melahkan,
moasik kihkitzkilistli itech kohkolistli, makuetlaxo ika ihitalistli itech intzinkuitlayo iwan
estli (xoxowixtok iwan yohyoltik) ++++ Tlahyowiani tlen yi okoxkatik iwan ika owihkayotl
tlen okimixpantiaya kanin mihtowa ika tlapolistli itzinko iwan ika owihkayotl tlen
ihyatilistli (kanin no ihki omottaya tilinilislti itech ichihchiyo EPOC tlahkotlachialli)
ichanchiwalis kateh itech ohwikayotl, mopewaltia tlapalewilis ika yehyektlalilistli inawak
tlen kiketzaltia, okuiltemawtihkeh, kenin momalwiskeh, ihyotilistli iwan pahtlapalewilli.
okitlahtlanki palewilistli tlapahtiloyan iwan ika tlen kisas kiyekistlakoskeh iwan
kichiwaskeh ipanittalistli inawak MI (VC) tlahyowiani ika ohwikayotl, tlen kitta
ixpoliwilistli, killiah [motelwipalewi 5]ID:PBE. koyonilistli itech /pbe ika ihyotzakualistli
sec/ kuapololisti amo kualli ihyotilistli tlen kowihpanoltia/ ihyotzakualli/
tlakayohkihkitzkilistli.

Ittalistli itech iyolilis motta owihkayo ika tlen okittakeh kampa inemilis.
Tlahtoltzakualistli

1. Motekiwia ika se siwatl tlen yi okoxkatik tlen motta yi weyi ika eyipowalli wan makuilli
xiwitl. Kochmiki.

2. Ikexiltzinko ika xohxotomilistli tlen yi wehkika opanokeh itech kawitl ome, eyi,
makuilli, chikome, mahtlaktli wan se, estlatlalistli ihtian tlen ikehxiltzinko.ltech
ihtinakayo tlen wehweyi kohkoyawik itech kawitl eyi-makuilli, chikome- matlaktli wan
se.

3. Tzinkohkolistli: nakayo ihtikokolistli itech itzinapitzalis ika xohxotomilistli
kohkoyawak itech kawitl matlaktli wan se - se, itzinyo ika xohxotomalistli tlen
yankuixtokeh itech kawitl matlaktli wan se - se ika eskisalistli ika nepaltitok, ika
eskisalistli itzinkuitlapan miak kanin ihtlakolli tlakayo.

4. Kohkolistli tlen kixpantia ika itlachialis kowihkayotlalia inemilis iwan-

5. Kampa pahtiskeh wehkawas kana kaxtolli tonalli noso okachi.

6. Kimonekiltia tlachiwalistli tlen niman kineki pahtilistli noso yektlalilistli.



7. Moxelowa tlen melahkan kineki ixtlamatilistli.”

129. Amatl tlen kixpantia ixpoliwilistli itech sempowalli wan chikuase tonalli febrero 2007,
akamapo tlapahtiani legista tlen otekipanoh itech Secretaria de Salud del Estado de Veracruz,
kanin omihto tleka oixpoliwik:

“A) Kuaxahxamanilistli.

B) Nekuilolistli itech ielpanomiyo.
C) Estlamilistli,

D) Mikilistli: okimiktihkeh.

[....] ltech iamaxelolis 15.1 kawitl ika ixpoliwilistli kipiah machiohtok ipan eyi kawitl ika
eyipowalli pilkawitl iwan
23.1, moneltoka kemi se temiktilistli”

130. Amatlahkuilolli 766 tlen powi sempowalli wan chikuasen tonalli febrero 2007,
tlahkuiloltzakualyo ika PSP6, tlatemo ika ohwikayotl, iwan PSP7, omextin tekipanowah itech
Direccion General de Servicios Periciales de la Delegacion Regional de Orizaba, Veracruz,
atlkanin omoixpanti amo tlen pkitemaktihkeh kenin okewaltihkeh mikketl, tlen powi itlakayoV1,
tlen okatka itech ichantzinko Hospital de Rio Blanco, Veracruz; akin itech ewaltilistli okichihkeh
ipan kawitl 10:50 hora, okihistlakohkeh tlen monextia niman:

“ Tlapowalihitalistli ika tzintokalistli kampa omonehnek ixkopinkayomeh tlen ika
okichiwilihke tlakayotl tlen V1.

(...)

Ixkopinkayotl makuilli.- Mixpantia tlankuameh iwan imetzmeh moixpantihtok
xohxotomalistli itech inakayo iwan se tzintokalistli ika tlahtlalwayotl, ittamanyo seki
xiwitl.

Ixkopinkayotl chikuasen.- Mixpantia estlatlalistli itech elpan.

Ixkopinkayotl chikome.- Moixpantia itech imetzpatlach tlen itlankuapan iwan imetzwan,
mixpantihtok xohxotomalitli itech inakayo, tlahtlalwayo iwan xaxawilistli ika xiwitl itech
imetzopowa tlen ikxikuitlapan.

Ixkopinkayotl chikueyi.- lyekma tlakpak tlatlahkotian iwan kualli tlatlahko (...) kanin
motta estlatlalistli itech powani tlen ome kan noihki ihkoni omonexti ichichiwalyektlan
ika tlilewalistli ixkotian

Ixkopinkayotl chiknawi.- Mixpantia estlatlalistli itech iopochma, tlatlahkotian itech ixpan
achtopan.

(-..)

Ixkopinkayotl mahtlaktli wan se.- Okikixtilihkeh tlatomachiwalli kanin motta tlakachtli
tlen ika motta ixkotian istak-chipaktik ika tlachialistli istaktetzawak itlah [ika san
wehwehka omottaya], ika pitzawaktik istakyo iwan motta yohyoltik tlen mihtowa powi
miak tlakachtli, ika noihki motta chichilewatok itech ihtikexilko.

Ixkopinkayotl matlaktli iwan ome.- Tlatomachiwalistli tlakachtli.

Ixkopinkayotl matlaktli wan eyi.- Tlatomachiwalistli tlakachtli

(--)



Ixkopinkayotl kaxtolli.- Mixpantia itzinkoyonil ika ittalistli tlen miak tlakachtli iwan
xohxotomalistli itech kahkawitl, matlaktli wan ome, eyi, chikuasen, chiknawi ihkoni
kenin motakachohtokeh tesposkawitl.

(...)

Ixkopinkayotl sempowalli wan mahtlaktli wan nawi, sempoalli iwan matlaktli iwan
makuilli, sempoalli iwan matlaktli iwan chikuase.- Moixpantia tlahkonehnekuilolistli
inahnakastla.

Ixkopinkayotl powani sempowalli wan mahtlaktli wan nawi, sempowalli wan kaxtolli
iwan sempowalli wan kaxtolli wan se.- lopochelpan ika eskisalistli.

Ixkopinkayotl sempowalli wan kaxtolli wan ome iwa sempowallia wan kaxtolli wan eyi-
Mixpantia inon ihtik tlen tlapotok ika eskisalistli.

Ixkopinkayotl ompowalli.- Ok sehpa monextia ihtik ika eskisalistli.

(--)

Ixkopinkayotl ompowalli wan chiknawi iwan ompoalli iwan mahtlaktli.- Mixpantia
eskisalistli itech ihtitlapolli elpanko. . .”

131. Amatl tlen kixpantia DSPRLES1989, powi sempoalli wan chikueyi tonalli febrero 2007,
tlahkuilotzakualyo Xalapa, Veracruz, inawak PSP14 tlatemo tlen powi itech Direccion General
de Servicos Periciales de la PGJE de Veracruz, kanin ipan motenkixtia PSP1 tekipano itech
tekiwahkan Agencia del Ministerio Publico Especializada en Delitos Contra la Libertad, la
Seguridad Sexual y Contra la Familia, ika inawak kihtowah tlen amatemaktilistli tlen omochih
kampa mihtos kox okatka tlakachtli, ihtiayokisalistli poyaktik iwan ihtiayotlapalewilis P30, kanin
tzinkoyontok, ihtikexiltzinko, iyakatzol, itoskak iwan ikamak tlen V1, tlen motta miak ipati
kiyekihtoskeh ika tlen okitomachiwilinkeh itech itzintlan ihkoni kemin tlen otlamonehnechiko
itech itlakayo, okitemakakeh kemi tlen ika nochi okiski tlen yi nelli ika ihtiayoyo poyaktik
ihtiayoyo P30 iwan itlakayokuilimeh. Itech se amoxtlamachiotil tlakxitlan okihto ika ihittalistli
ika tepostlachialilli omottakeh miak ihktiokuilmeh, chakalmeh, ihtichawakyo, olkuilmeh
pisilikeh iwan esayotl chichiltik”.

132. Amatlahkuilolli tlen okichi tepahtiani ika powalli 002 omochi sempoalli wan makauilli tonalli
febrero 2007, ipan kawitl 22:30 hora, inawak PSP4, ika ixtlamatilistli tlen Cirugia General iwan
PSP5, omextin tekipanowah itech Hospital de Rio Blanco, Veracruz akinmeh okihtohkeh
tlahyowiani kanin ayakmo kualti otlalnamikiaya, itech ihitalis tepahtiani okinehmachtihke:

“...Kihkitzkilistli ikehxiltzinko ika tlakachtli istaktik ihtik ikehxiltzallan, mixpantia estli
tlatlalilistli itech ikehxilnakayo , niman ikexiltzala.

Kehxiltzinkokitzkilistli ika atikuitlayo iwan estli yankuixtok itech. Kemi itzinkoyonil ika
otzintemok.

Itzinnakayo ika ayokisalistli, kanin motta itech koyontok, omahsih manehnelolistli itech
ihtinakayo ika kohkolistli itech kitzkilli. Makuetlaxkimilolli tlen ika temahmachilia ika
neskayotl tlen maxilti kuitlayotl iwan estli (yankuixtok iwan yohyoltik). Tzinkuitlayo ++++
Altepechaneh tlen yi okokoxkatik iwan ika miak ohwikayotl ika nochi omottak
itlahkotian tlahkotlapolistli kanin amo kualli omihyotiaya (tlalia ihyotzakualistli hoso
EPOC ihtlakotok) kanin iyolilis omottaya ika ohwikayotl, mopewitia tlapalewilistli ika
tlayektlalilistli ichanehkawan, motta miak tlahyowilli, tlatomachiwalli iwan tlamalwilistli,
ihyatilistli iwan pahtilistli itlakayo.



Motlahtlani tlapalewilistli inawak tlapahtihkeh iwan ika ihkoni tlen okiski itech
itlahtlatilis. Motlahtlani ipanittalistli inawak M. Interna (VC)
Tlahyowiani ika miak kohkolistli, ika ohwikayotl kualtis ixpoliwis, killiah tlakatl (---)

IDX: PBE. Tekilistli itech itzinkoyonka

pbe posawalistli itech ielpan ika otemok ihyotilistli EPOC ihtlakolis ihtikpak
kuaihtlakolistli ika tzintemolistli iwan ihyotilistli- ika otzintemok estli
Tlakayoseseyalistli

wihwilanalistli tlakayokihkitzkilistli.

(...

Kahki itech se ohwikayotl kanin amo motta yolilistli.” (ihkoni)

133. Kenin okittakeh tlen V1 yeh se siwatl tlen yi ilamatzintli iwan walewa itech masewalyotl
iwan tlahtowa nawatl, inin Comisién Nacional kiyekitta ohwikayotl kanin kualli moyekittaskeh
tlixpan inawak juridico nacional e internacional imaxka ika inmalwilis kanin yeski ikualli
nemilistli intech altepechanehkeh masewalmeh iwan tlen altepechanehkeh kohkoltzitzintin,
tlen mokitzkia amoxtli kampa kualli kiyekittaskeh ika intelwilis tlen panotok.

134. Itech tlanawatilkotontli 4° tlen kah itech Constitucion Politica de los Estados Unidos
Mexicanos kiyekitta kenin nochtin altepechanehkeh kipiah tlen intech powi kampa kinmalwis
ika yolikayotl. Ika inin tlayehyekolli, Suprema Corte de Justicia de la Nacion okitlali inawak
altepechanehkeh tlen kixmatih yi nelli melawak ipan yolikayotl kimoaxiltia: “[...] itech kualli
teselilistli ika yolikayotl tlen kitemaka kualli selilistli ipan nochi tlamanti iwan iyehyekanalwan,
tikkakilintokeh kualli selilistli kemi tlahtlanilistli ika kualli yeknotzalli iwan kualli tehpahtilistli, tla
ika kiyekapankixtiskeh, kemi itlah nehnekilistli tlen ma motemakakan ika kualli, [...] tlen kem
kipiah makitzkilli ika kyekchiwaskeh innawak weyi altepetl ipan ma motekiwikan”

135. Inin Comisién Nacional okiyekihto tlen kitta ika tlen totech powi moneki ma moyekkaki
kemu se tlahtoltlahtlanilli ipan ma kitlahtlanilikan Estado tlen se tekiwahkapan tlen kualti
kimalwis iwan kitlachialis tlen omihto ipampa yolikayotl, iwan “[...] tlen kitekiwiah tekiwahkeh
ipan nocht tlanawatihkan miak ipati, kemi tlahtkachiwalistli noso tlalkawalistli kisas intech
itlayekanalis tlen ma kitta iwan ma kimalwi; tlen kualli melawak ipan malwilistli yolikayotl
kitelwia ihitalistli itech tlachiwalistli tlen ipati ma kitemakakan iwan ma yeto kualli selilistli
tepahtiloyan ika kalakilistli tlen: kualli yeklakilli, kualli temakilistli, (tlakayotl, tomintzin iwan
temaktilistli ika tlahtlachiwalistli) selilistli, iwan kuahkualli tekit!”.

136. Ixkoyan, tlanawatilkotontli 7.2 tlen kah itech Convenio 169 sobre Pueblos Indigenas y
Tribales en Paises Independientes de la Organizacion Internacional del Trabajo (OIT), kitta
achtopan tlen monehneki tlen ika kimokawiskeh kampa ma moyektlali tlen ika kipanotokeh
ipan yolikayotl tlen altepechanehkeh masewalmeh, itech salilistli ipan itlanawatilwan tlen
kimpiah tlanawatilkontontli 24 iwan 25.1 kanin inon amoxtli, ika ahsilistli temaktilli tlen kitta
yolikayotl inawak altepechanehkeh masewalmeh iwan yekapankixtilistli tlen kitemakah itech
altepemayotl.

137. Inin Protocolo Adicional a la Convencibn Americana sobre Derechos Humanos en
Materia de Derechos Econdmicos, Sociales y Culturales “ Protocolo de San Salvador” itech



tlanawatilkotontli 17 kitemaktia tlen “nochtin altepechanehkeh kipia tlen intech powi kinmalwis
akunmeh kokoxkatitiwih”.

138. Tlen tlachialistlachiwalistli itech Desarrollo Sostenible de Naciones Unidas, kemi se
tlachiwaliskayotl tlen kitlahkolowa ohwipan axkan ipan yekisalistli itech tlaltikpaktli iwan
tlachiwalistli tlen totech powi kemi altepechanehkeh ipan abhsitilistli 1.3 kimonekiltia“
kiyekapankixtis itech weyi altepetl tlahtlachiwalistli iwan tlatomachiwalistli tlen moneki itech
inmalwilis altepechanehkeh ika nochtin, no ihki tlatomachiwalistli tzikiotzitzinti, iwan, nikan
itech 2030, tlayekapanchiwalistli weyi pacholistli inawak altepechanehkeh tlen amo kipiah itlah
iwan chanchiwah itech miak owihkayotl”.

139. Ipan malwilistli tlen itech powi yolikayotl ipan altepechanehkeh tlen yi okokoxkatikeh,
CrIDH okihto kemin inin tlen intech powi motlahkuilolkuepas itech “[...] itekio altepetl tlen
kitemakas iwan kikawilis altepechanehkeh nochi selilistli tlen monehneki itech yolikayotl,
kitemakatos se selilistli ika tlapahtiloyan ika kualli iwan yekpahkilistli, inkoni kenin
kiyekapankixtis kualli tlachiwalistli itech inemilis yolikayo tlen altepechanehkeh kinekih.”

140. No ihki okipanittak tlen intech powi altepechanehkeh tlen yi okokoxkatikeh ika se “[...]
malwilistli ika chikawalistli, ika ihkoni kitlahtlani tlatomachiwalli tlatlamantli”, kiyekixmati
owihkayotl iwan kemin inin moskaltia inawak “[...] tzontekonyehyekolli chichikoselilistli ipan
tlen tlaseliah ika tepahtiani-tepahtilli, ika ihkoni moneki ipati ma ipan tlachiakan tepahtilli, ika
chipawalistli iwan yekselilistli, tlahtlanilistli tlen kimonekiltia iwan ikakilis tlen itlahtlattalis noso
ok se tlamatli, ihkoni kemin powi itech tlatomachiwalistli noso yekpahtilistli kemi
kiyeknamikiskeh owihkayotl”.

141. Ipampa kalakilistli tlen powi yolikayotl, itech tlanawatilli Derechos de la Personas Adultas
Mayores kitemaktia seki tlachiwalistli ika se tlachialistli yekmelahkan iwan ika tlen kitta
tlanehnekilistli tlen itech inin altepechanehkeh, ika tlen tlanawatilkotontli 6° kitta kemi altepetl
kiyekapankixtis tlachiwalistli kualli kisaskeh ika yolikayotl, iwan tlen intech powi ika kualtis
kipiaskeh selilistli melahka ipan tlapahtiloyan ika yolikayotl, ika altepechanehkeh tlen yi
okokoxkatikeh.

142.Tlanawatilkotontli 5°, tlakotontli lIl.B ika yeh inon tlanawatilli, kiteititia tlen altepechanehkeh
tlen yi okokoxkatikeh kipia tlen intech powi tlen san kampa yehwan kinseliskeh tla
kimonekiltiskeh tlen yolikayotl, ika tlen kitta tlahkuilokotontli eyipan itech tlanawatilkotontli 4°
itech Constitucion. ihkoni kemin tlanawatilkotontli 18 mihtowa itech inin tlanawatilli, kihtowa
tlen intekio itech tlanawatikayotl ika selilistli kampa nochi tlen yolikayotl, itech tlakotontli |
kihntowa “tepalewilli ika kitemakaskeh selilistli ika yolikayotl tlen kualli tepahtiloyan, ika nochi
tlachiwalistli tlen ika selilistli tlapahtiloyan, ika yekkawalistli tlen omotlali itech tlanawatilkotontli
33 itech Ley General de Salud*.

143. Inin Comision Nacional itech miak tonalli omoteixpantiaya itlachiwalis inawak
altepechanehkeh tlen yi okokoxkatikeh, yi okitlakittak tlen miak owihkayotl tlen kimoixpantia
ipan nochi tonalli ihkoni okichi kemin okiseli nehnekilistli okimachioti kemin okiselihtia “ kualli
yekkokoxkatiskeh iwan kipiaskeh malwilistli tlen melahkayo itech México: Tlen tikpiasnekih”
katlie kinextiah kemi se yehyekolistli: “Tlen, ika yolikayotl [...] kahki ika se kawitl tlen moneki
ma mopatla ika inawak miak tlanawatilli tlen yolikayotl ika yektlalilli ipan selilistli
altepechanehkenh tlen yi okokoxkatikeh ok motlattok nehnekilistli ika okachia miak yolyamanilli



inawak tekipanohkeh tlen tlaseliah itech kanin tekipanowah, ika se tlachialistli tlen akin
innawak tekiti, kikitzkintok okachi nepa ika tlachialistli tlen ixtlamatki itech pahtli, tlachiwalistli
ika altepechanehkeh, toltekayotl iwan tlachialisnamikilistli; tlen kichiwaskeh tlachialilistli ika
tlen melahkan tlapalewilli ipan yolikayotl ipan nechikolli inawak tesehselilli kanin sawel
ohwikan, kanin ma motta selilistli, amo chichikoselili iwan ipanitalistli tlen tehpahtiani itech
altepetlayowihkan iwan altepemayomeh masewalmeh [...]".

144. Itech tlahtlachiwalistli tlen achto omotlilwihkeh, ihkoni kemin tlapowalistli ika tlen
otlapanok itech sempowalli wan makuilli tonalli iwan sempowalli wan chikuase tonalli febrero
2007, ompa Zongolica, Veracruz, moyekihtowa tlen V1, keman okikalakihkeh itech Hospital
Rio Blanco, amo okiseli kualli ihitalistli iwan ixtlamatilli tlen itech kawitl okinekiaya kemin oyaya
ika yolikayotl kemin omixpanti, kemi okiwihwilankeh okitlakayokihkitzkinkeh omonekiaya tlen
tepahtiani itech Secretaria de la Defensa Nacional, ipan nochi inin tlachiwalistli okipixki ixko
inin Comisién Nacional, amo kichiwa tlamachiotl ika tlen tlachiwalistli kemin okinekiaya
okipalewiskia itech yolikayotl iwan yolnemilli, kanin okinwikakeh tepahtiani tlen okistlakohkeh
iwan machiohtokeh itech Secretaria de Salud.

145. Moyekapankixtia ipan inin Comision Nacional tlen itlahtlachialis iwan amameh tlen
motekiwia ipan motelwilistli CNDH/2/2021/6829/VG, moihtowa seki tlahtolnamikilistli ika tlen
omotemakti itech tlamachiotilli tlapahtiloyan itech tonalli sempowalli wan chikuasen febrero
2007, omotemakixti itech kawitl 6:40 hora inawak tlapahtiani cirujano, akin okihto: tlen V1
“‘mopia ika palewilli tepostli ihyotilistli tlen opehki ome hora kualkan, ika palewilli tlen
teposyolitilli, kanin okixpanti ok sehpa ihyotzakualli ipan kawitl 6:30 hora”; axkan kualli , kemin
moixpantia itech amoxmachiotilmikilistli ika ihkoni tonalli sempowalli wan chikuase febrero
2007, motta itech kawitl tlen ixpoliwik ika itlahtol tepahtiani legista akin okimachioti ika kawitl
3:30 hora kualkan, tlen kitlalia iwan kixpantia tlamantli tlahtolli mixnamiki ika amoxtli tlen yi
nelli ika omoihkuilo tlen okipanolti tlen Ley General de Salud itech tlanawtilkotontli 391.

146. Ik inon, inin Comisién Nacional kiteixpantia tlahtolnahnamikilistli ika amoxmeh tlen achto
omoihtokeh, kinextia tlalkawalistli iwan amo kualli ittalistli inawak tepahtianimeh akinmeh
okitlatokah V1 itech Hospital de Rio Blanco, tlen ika, kemin okitemakakeh kawitl tlatlamanti
ika tlen kawitl oixpoliwik V1, kixpantia se tlamantli tlen itech powi ika itemakalis yolikayotl iwan
tlapahtilistli tlen ika kimonekiltia, akinmeh tlen okipixkeh intekio tlen ipan otlachiaskia ika
ipalewil tlen itech powi, okichihkeh se tlalkawalistli tlen ika malwilistli; kanin oasikeh itech
tlalkawalistli tlen okimalwiskiah; kanin okitlatihkeh amoxtlahkuilolli kanin amo nochi okihtohkeh
tlen otlapanok, tlen noihki okichi ma owihkati ika selilistli tten nochi otlapanok iwan tlen yi nelli
omochi V1, V2, V3, V4, V5, iwan V6.

B.3. IPAMPA TLEKA AMO OMOTEMAKAK SE KUALLI IWAN
MELAWAK TLAPAHTILISTLI TLEN SAWEL OMONEKI
INTECH AKINMEH POWIH ITECH MASEWALALTEPEMEH
KAMPA OYETOSKIA IYOLIKA IN V1.

147. Itech totlalnan tlen totech powi ika imalwilis yolikayotl kahki ichikawalis itech Constitucion
Politica de los Estados Unidos Mexicanos itech tlanawatilkotontli 4, tlahkuilolkotontli nawi, tlen
ika inon kitenkixtia ika nochi altepechanehkeh kipiah tlen intech powi ipan imalwilis yolikayotl.



Itech tlatlamantli tlahtoltenkixtilistli tlen kitta yolikayotl tlen moneki itech altepechankeh inin
Comision Nacional okiteititi akin kinehneki inin selilistli ika yolikayotl, kipia tlapalewilli tlen ika
kiseliskeh se kualli tlapahtilistli inawak ixtlamatiani, tlen kualli ma kinnamiki, ika ixtlamatkeh,
kualli teselilli iwan ika nochi tepahtiani tlen mokalakia itech selilistli yolikayotl, tlen kipiah
tlayekselilistli ika tlen kinekiliah kemi tlapahti; tlen kinekilia inawak Estado mexicano akin kipia
tlen ipan tlachias iwan kimalwis teselilistli itech yolikayotl, ipan weyi altepetl, altepemeh iwan
altepemayomeh ika kawalistli tlen omotlali itech Tlanawatilli.

148. Ihitalistli weyipan mahtlaktli wan nawi itech Comité de Derechos Economicos, Sociales y
Culturales ipan tlen itech powi ma kualli teyekselikan ika weyi yolikayotl, achtopan
tlanawatilkotontli kiteittitia tlen “yolikayotl tlen itech powi ipati iwan monehneki ipan ok sekimeh
tlen intech powi. Nochi altepechanehkeh kipiah tlen intech powi ika ma kualli kipiakan
yolikayotl tlakpak tlen ma kikawili ma chanchiwa kualli. Kualli ika momalwis tlen intech powi
welitis moahsis ika miak tlachiwalli tlen kimahxitiliah, kemi tlahtlachiwalli tlen kitta ika yolikayotl
tlen kitemaka, kenin mochiwan inin tlayehyekolistli tlen kiyekana OMS noso tlen kimokawia ok
seki tlamantli juridicos concretos.”

149. lka ok seki inin tlachialistli, tlanawatilkotontli 12, tlahkuilolkotontli achtopan del Pacto
Internacional de Derechos Econdmicos, Sociales y Culturales kihtowa itech tlachiwalislti tlen
melahkan ika yolikayotl moneki motemos ika kualli pakilistli okachi wehkapantia tlen kualtis
ika yolikayotl tlakayo iwan kuatlayehyekolli, tlen itech powi kemi palewilli ika yolikayotl tlen
kipia ipan tlachiaskeh iwan amo kinchichikoseliskeh iwan amo ma kimixkopanawikan ika itlah.
Itech iomepan tlahkuilolkotontli, se teittitia tlen ika tlatomachiwalistli tlen weyi altepemeh kipiah
kimokawiskeh kenin tetlakittaskeh itech tlachiwalistli kanin ma mochiwakan melahkan,
tlachiwalistli tlen itech panotokeh ma kittakan ipan nochtin altepechanehkeh kanin ma
mopahtihtokan tlapahtihkan iwan ma yeto temakalistli tepahtiloyan tla kokolisohkeh.

150. Tlen ok sekimeh yi omotenkixtihkeh, miak tlachiwalistli tlen derecho internacional
kipanitta tlen melahkan ika yolikayotl. Itech achtopan tlahkuilolkotontli itech tlanawatilkotontli
sempowalli iwan makuilli de Declaracién Universal de Derechos Humanos mihtowa kanin tlen
“nochi altepechanehkeh kipia tlen itech powi ika se yolilislti kualli tlen ma kimalwi ihkoni kemi
ichanehkawan, yolikayotl iwan ika okachi kualli tlakualistli, tlatzotzolwilistli, chantli,
tepahtiloyan iwan ok seki tlanehnekilistli tlen monekis”. Tlen melahkan ipan yolikayotl moasih
moixpantia kemi tlen tlanawatilkotontli 5, tlahkuilolkotontli e, tlamachiotilli IV de la Convencién
Internacional sobre la Eliminacion de todas las Formas de Discriminacion Racial;; tlen itech
tlanawatilkotontli 10 tlen tlachiwalistli ika Convencién Americana sobre Derechos Humanos
en Materia de Derechos Econdmicos, Sociales y Culturales iwan, itech tlanawatilkotontli 11
(tlahkuilolkotontli achtopan, xelolistli f) iwan 12 (tlahkuilolkotontli achtopan) ika
tlahtolkakakilistli ipan pohpoliwilistli tlen nochtin ixkopanolistli ipan siwatl.

151. Itech kalakilistli ipan yolikayotl kiwika inakastlan nehnekilistli kanin altepechanehkeh
kualtis kalakiskeh ika amitlah owihkayotl ika tlahtlani sobre Derechos Humanos en Materia de
Derechos Econdmicos, Sociales y Culturales ika yehwan, tlapahtiloyan, tlamachtilistli iwan
tlen inon tlamantli tlen monehneki kampa motekiwis, ixkoyan iwan ma kualli ma kisa, kalakilistli
okachi tlakpak iwan ika malwilistli tlen yolikayo.

152. Itech iowihkayo tlen V1, ok se tlamantli tlen motta yankuixtok ipan tlanahnawatilistli
34/2007 iwan monehneki mowikas tlayekapan inin tenkixtilistli, yeh inon tlahtlatilistli amo



ixpantilistli inawak Comisién Nacional ipan poliwilistli tlen kalakilli iwan malwilli inawak
yolikayotl itech yehyekolpacholli, tlen katlie omotemakaskia noso okualtiskia kipatlawas iyolilis
tlen V1, iwan ika inon okalaktiskia yektilistli.

153. Kinextia inawak, itlahtolmelawal tlen ialtepechanehkawan iwan tetlachialianih kenin
otlapanok, tlen ika tlapowalistli moehewa tlamantli kenin okowihpanokeh ika tlen okinamikkeh
kampa V1 ma kualti ma kipahtikan niman itech se tlapahtiloyan kanin ma kipia tlapahtikeh,
teposmeh iwan tlapahtiloyan kanin kualtis kiseliskeh iwan kipahtiskeh ika tlen okimonekiltiaya;
itech tlen monamiki iwan mohpawia, akin okipalewihkeh V1, okinextihkeh kenin oyahkeh
otlatemohtiahkeh san ok seka kanin ma kipahtikan.

154. Niman, mokitzkiah tlaneltokalli tlen motekiwia itech amoxtlanechikolli 2007/901/2/Q seki
tlakixtilistli itech tlahtlanilistli iwan seki tlahtolmelawilistli tlen kinextia tlen otlapanok:

1. V2. “...Nokni no ihki onechilli kanin nonan amo kualli okatka iwan ayakmo
otlapowaya, kampa yi okiwikakeh tlapahtiloyan ompa Acultzinapa kanin ompa powi
itech altepetl Soledad Atzompa; keman neh onia onikittato tekiwah tlen powi Municipio
Soledad Atzompa kampa niktlahtlaniliti tlapalewilistli iwan yeh onechwikak
tlapahtiloyan kanah matlaktli wan se kawitl yowak, keman otiahsitoh ompa
otechillihkeh kenin yi okiwalikakeh nonan itech Hospital Regional de Rio Blanco,
Veracruz, kampa itech tlahpaltiloyan amo okipiayah pahtli tlen ika kipahtiskeh.”
[Tlahtolahxitilli]

2. Tepahtiani 1: “...kana sempowalli iwan ok tlahko hora yowak, omoixpantihek itech
ikalihtik tlakameh [Tetlachialiani 5], tlayekanki ipan CROISZ; [Tetlachialiani 6],
Presidente Municipal de Soledad Atzompa, Veracruz, iwan miak ichanehkawan V1,
kitlahtlantokeh tepahtilistliipampa tlayohwiani, akin okiwikakeh itech se camioneta
ikuitlapan tlen teaxka; keman omotoki inawak camioneta okitak chikawak
okikohkokeh itech iyolikayo, ik inon niman okinnawati ma kiwikakan itech
tlahpatiloyan 1, kanin kitetlanetia iwan ihkoni itech tlapahtiloyan, niman okitlatzihtzikolti
tlayohwiani, okistlakoli ihyotilistli, niman okipewalti ika tlapatilistli tlen tzotzolli
okiwalikiliayah okipatiliskiaya ika tzotzolli tlen kimomakiltiah itech tlapahtiloyan; kana
keski pilkawitl sa tepan, iwan amo okitlapatili, ichanehkawan tlen tlayohwiani iwan
[Tetlachialiani 6], okitlahtlankeh ma kikixtikan ika yehwan intlayehyekol, kanin
okihtohkeh kiwikaskeh itech agencia del Ministerio Publico de delitos sexuales tlen
kahki Orizaba, Veracruz, tlachiwalistli ika tlen, owihkayotl tlen okixpantiaya V1, yeh,
okihto _ma kiwikakan itech se hospital tlen omipa noso_eyipan nivel kampa

kipantiskeh ...”
[ Tlahtolahxitilli]

3. Tetlachialiani 5: “...okitlahtlani [V2] kox siwatl yi okiselihka tlapahtilli, okinankili kemi
okiwikatokah itech se tlapahtiloyan itech altepemayotl Acultzinapa, kanin okimakakeh
tlen achtopan ihitalistli (...) kemi itech tlapahtiloyan tlen Acultzinapa okimilihkeh kemi
siwatl sawel chikawak kokolitok, okiwikakeh itech ikalintik tekiwa tlen Soledad
Atzompa powi, tlakatl [ Tetlachialiani 6], akin okilihkeh tlen otlamochi iwan ihkoni
okiwikakeh V1 itech se tlapahtiloyan ixkoyan Ciudad Mendoza (...) okiwikakeh itech se
tlapahtiloyan ixkoyan tlen okatka, kanin yi okatka tekiwah iwan seki [tlen]




ichanehkawan akin okiwihwilankeh, akin vyi okiselihntoka tlapahtilli, kemin
okitlahtlanihkeh tekiwah municipal tlen otlapanoka, inin okinextili tlen otlamochi,
okitlahtlanihkeh tleka okipiaya ompa kanin amo otlapiaya ika tepostin tlen monehneki
noihki tlapahtinkeh amo kimati kateh ika inin owihkayotl tlen kimonekiltiah tlahyohwiani
(...) niman, okiwikakeh itech Hospital Regional Rio Blanco, okitzikuinaltihkeh kana
chiknawi kawitl ikansempoalli iwan matlaktli ika makuilli pilkawitl, itech tlapahtiloyan
tlen urgencias, kanin owehkakeh kana matlaktli noso kaxtolli pilkawitl keman
okikalakihkeh, kanin okiselihkeh kana matlaktli kawitl ika kaxtolli pilkawitl, inon,
tlasohkamati ika kanin okitlahtlanki ma Kkiseli tlapahtilistli tlen okimonekiltiaya,
okistlakohkeh ika okikalakinhkeh V1 itech se kalkonetl, kanin yeh okikixtihkeh, kanin
okittak amo kualli okiyekselihkeh, ika innawak tlapahtinkeh tlen kate itech
tlapahtiloyan, tlen tlahyowiani amo okatka itech tlakayoitalistli noso okatka itech
kalkokonetl tlakayotekilistli, kanin itech ompa no ihki amo okiyekistlakohkeh, okihtoh
kanin ompa okikixtihkeh iwan ok sehpa okitlalihkeh kallan kanin mochiatiweh kanin ok
onkatka kana ok se matlaktli pilkawitl, ok sehpa, kanin okittak V1 amo kimakah
pahtilistli, omotlali ika tlahtolkualanilli iwan okitzatzahtzili, chikawak otlahto, ika inon
okichi ma kistlakokan tlahyohwiani, tlachiwaltzintokalli, ok sehpa okikalakihkeh itech
tlakayoittalistli ...”

[Tlahtolahxitilli]

4. Testigo 6: “...itech teposnehnemitilli owetoka se siwatl ihtikuitlapan teposnehnemitilli
tlen yi okipiaya miak xiwitl otehtenaya(...) ika inawak ichanehkawan, okiwikakeh
inawak [se] tepahtiani tlen ixkoyan tekiti, kemi kimattokeh kikalakiskeh itech Hospital
Regional en Rio Blanco, itech ok seki tohtonalli, kintlahtlaniliah se amoxtepalewilli
inawak tepahtiani tlen kahki itech altepemayotl ompa Atzompa, ik inon, okiwikakeh
itech se tlapahtiloyan tlen ixkoyana; okahxiti kanin yeh amo okinwikak ichanehkawan
tlen okasikeh siwatl kemi okiwikakeh itech teposnehnemitilli tlen tlapahtiloyan
altepemayotl tlen Acultzinapa, kemi yehwan okillihkeh okatka domingo tepahtiani amo
okatka, kemi tlen tepalewi itech yolikayotl, kanin okittak keniin okatka siwatl, okimakak
seki pastillas kemi ma kipalewi ika tonewilli, kanin okimilli ma kiwikakan inawak
tepahtiani ixkoyan, kemi yeh amo okualtiaya kintlafirmarilis itech amoxtli kanin ma
kinselikan itech Hospital Regional de Rio Blanco; ika ihkin tlachiwalli, oyahkeh itech
ikalintik tepahtiani Marcos kanin amo moilnamiki iapellido, okahsikeh kana chikueyi ika
opoliwitoka mabhtlaktli pilkawitl keman okitemakaskia chiknawi kawitl tla amo kualli
nikilnamiki kana ihkoni, iwan okinnawati kanin moneki kikalakiskeh, ika okimoilihkeh
itech tlapahtiloyan 1, kanin okikalakihkeh iwan okitlalilihkeh tlahko litro suero iwan
okachi vitaminas; sa tepan, oahsito ok se ichoko siwatl akin itoka [Tetlachialiani 2] iwan
[Tetlachialiani 5], teyekanki itech Coordinadora Regional de Organizaciones Indigenas
de la Sierra de Zongolica; tlen okimilihkeh kanin yi otlapohkeh itech Hospital Regional
kanin V1 kipahtiskeh, ihkoni [tlen] kipiah kitlahtlaniskeh ma kikixtikan ixkoyan V1, kanin
ma kualti ma kiwikakan (...) ichanehkawan tlen siwatl iwan tlakatl [Tetlachialiani 5]
otlikankeh kanin okiwkakeh V1 itech Hospital Regional de Rio Blanco, kanin yeh
oahsik ompa kana chiknawi kawitl ika ompoalli pilkawitl, kanin okittak amo wehkika
tlen V1 yi okikalakihkeh, kanin ayimo okitlakayoistlakowayah, okilli ingeniero
[Tetlachialiani 5] tlen siwatl itech otekipanowayah tlapahtiloyan okintlahtlanili se
amoxtli ika inawak altepemayotl kanin ma kihtohto ma kimakakan selilistli ika itlapahtil;
kanin yeh kihtowa tlakatl [Tetlachialiani 5] iwan ichanehkawan V1, oahsitoh itech
Hospital Regional kana matlaktli kawitl ika sempowalli wan matlaktli pilkawitl ika inon



tonalli; kanin ihkoni ingeniero [Tetlachialiani 5] omotlapowi itech tepostlapowaloni
inawak Agencia del Ministerio Publico Especializada en Delitos contra la Libertad
Sexual y contra la Familia, ompa Orizaba, kanin ma mokalakikan itech hospital iwan
ma kinselikan; kanin iohwikayo tlen V1 okiselihkeh kana matlaktli kawitl ...”

155. Ika tlahtolmelawalistli tlen mihtowa itech tlahkuilolkotontli tlakpak mokakawah tlen kawitl
opanok V1, kanin amo okisell tlapahtilistli ika kualli kawitl iwan ika kualli okiyekseli kana okachi
ipan se kawitl, tlen okichi ika iyolikayo melahkan ika iyolilis, ika itlachiwal tlen siwayokoxkatik
iwan iowihkayo tlen ihtipan okitoktihkeh ika wihwilanalistli iwan miaknxohxotomilistli tlen
okipanok, okitlali itech miak tlachialistli tlen amo kualli kisas ika kemi okatka iwan
okichiwaltihkeh ika iyolilis. Amo wehkika kemi kixpantia miak ohwikayotl (siwatl, masewalli
iwan ilamatzintli) iwan, se weyi owihkayotl ika tzintemolistli ika iyolchikawal, okitlali itech se
owihkayotl kanin ixpoliwik. tlen neskayotl tepahtiani tlen okixpantiaya V1, kanin omotlahtolti
innawak tepahtianimeh tlen yolikayotl tlen okiselihkeh okihto tlen omonekiaya se selilistli ika
kualli tlixmatkeh itech urgencias, kanin amo ihkoni opanok kemi ichanehkawan iwan
altepechaneh tlen okiwikayah, okihtohkeh kiwikaskeh okachi wehka tlen inaltepe ika tlatemolli
tlen tlapahtianimeh tlen ma kipiakan nochi tlen monehneki kampa kistlakoskeh.

156. Ika tlaneltokalistli tlen omololohkeh, no ihki okiski tlachialli kanin tepahtiani tlen yolikayotl,
okilka kitemakas selilistli tlapahtilli itech urgencias ika tlen okualtiaya iwan tlen ika otlapiaya,
kemi kualli okualtikeh noso amo otlapiaya iwan tepahtianimeh tlen omonekiayah, kanin no ihki
mihtowa kanin okikahkeh kemi amo okipahtihkeh iwan amo okitlahtlatakeh yehwan
tepahtianih tlen ompa okatkah kemi kimihtoltia tetlachialianih, kipiah tlen kittas ika se
tlayehyekolli iwan tlachiwalli tlen kipiah inawak tlen kitemaka selilistli ika yolikayotl tlen Hospital
de Rio Blanco, ika itekio altepechaneh iwan ika poliwilistli tlen itech itlayehyekol, iyekketzal
iwan ixtlamatilistli ika tlen omonekiaya otlachiwaskia; ika poliwilistli tlen itekio iwan yekittalistli
tlen tepahtianih yeh se tlachiwalli tlen kowihtilia tlen intech powi ika selilistli ipan yolikayotl,
iwan ika inon tlaowihkayotl tlen kisatiweh, se tlachiwalistli tlen kitlalia itech ohwikayotl ika
iyolilis tlen se altepechaneh noso iyekketzalis tlakayotl, ihkoni kenin opanok ika iowihkayo tlen
V1 akin oixpoliwik kemi okistlakohtoka ika itlpahtiloyan itech Hospital de Rio Blanco kanin
okalak ika iyolilis sawel owih ika omotlaxtla inemilis.

157. Altepechanehkeh tlen kiselihtokeh tlapahtilistli itech kaltepahtiloyan tlen kitta ikan
yolikayotl, ikan nochi tlamanti tlen kate iwan ikan tlachiwalismeh tlakayomeh, keme ipan
monawatia ikan tlachialistli tlapahtiani noso tehtlahtekikilizan, kanin okiski ikan sawel ikan
ohwikayomeh iwan, ikan ihkoni, kimonehnekiltia ika se tlachiwalistli ikan tepalewilli iwan
malwilistli; ompa pewa nochi tlen itekio tepahtianimeh tlen mokalakia ipan ipahtilistli, iwan amo
san se tepahti tlen tesiliah, tlen kimaktilis mopahtiani tlamanti okachi kualli ma momachilli ikan
pahtilistli itech tlen yehwan kitemaka. tlen achtopan , motlahtolkuepa keme yehwan pewaskeh
moneki tlachiaskeh okachi kualli ikan malwilli iwan yektlalil kampa kualtiskeh kitemakaskeh
weyi malwilli ipan yolikayotl iwan tzikiolislti ipan nochi tlen ohwikayotl tlen motemaka iwan tlen
satepan ohwikayomeh motemakas ipan yolikayotl.

158. Itech inin Comision Nacional amo wehka yawi tlen tlachiwalli ika poliwilistli ipan selilistli
tepahtiloyan tlen kualli, ika kawitl selilli iwan ika yekpahtilli, ihkoni kemi poliwilistli ika tlachialli
tepahtiani itech Hospital Rio Blanco, tlen okitlati noso okilka kitemakas tepahtilistli iwan
malwilistli tlen okimonekiltiaya ika tlen okipanotoka, ika ihkoni weyipan tepahtiloyan tlen ika
tekiti iwan teposnehnekilli iwan tepahtianimeh tlen Hospital Rio Blanco. Ihkoni, moixpantia



nelli kenin yehwan intekiw moneki pewaskeh iwan kitemakaskeh selilistli kanin iwan
motzikohtos ika tlahtlanawatilli tepahtiani iwan itlachiwal altepechanehkeh tlen tekitih ompa,
kipia tlen kittas iwan kichiwas tlen achtopan itekio kemi tepahti iwan ika iyekketzal ipan
tlapabhtilistli tlen kitemakas.

159. Inin tlachiwalli Organismo Nacional ok sehpa kitlalia tlen intekio ipan Estado mexicano,
kualtis motemakas no ihki, ika tlahtlachiwalistli tlen ixkoyan iwan tlen achtopan amo ma
motemakakan kemi melahkan ipan se tlanawatihkapan noso se tekiwah tlen kampa nochtin.
yekitalistli, tlen ipan tlachia iwan malwilistli ipan tlen intech powi amo motzatzakuilia ika
italchiwalis altepechanehkeh, kemi itekio iwan itlachialis iwan itekikisalolis tlen kualli, tlen kipia
kimokawis inon tlatomachiwalistli tlen ma yetokan kemi nehnekilistli kampa kiyekchiwas
imalwilis okachi kualli.

160. Kanin ihkoni, ixkopanolistli itech derechos humanos kualtis wallaskeh itech tlachiwalistli
noso tlakawilistli tten amo kualtis mopanoltiskeh, kemi tlanawatihkameh, tepalewianimeh iwan
altepetekiwahkeh tlen ipan altepemeh tekitih, kemi tlalkawalistli noso tlen kema kikawiliah
altepechanehkeh, kemi se kikawaltis ok sekimeh ma kowihtilikan tlen totech powi.

161. Itech tlanahnawatilistli weyika powalyo 37 ipan ipanitalistli iwan ixtlahtlachialistli tlen itech
powi altepechanehkeh itech tlachiwalistli tlen tekipanohkan, inin Orgnismo Nacional
okiteixpanti tlen ika tlachiwalli ika yolikayotl iwan tlatlanetilli ika tlapalewilistli ika inawak tlen
ixkoyan tlachihkeh tekipanohkan kanin yi omoixpantihkah ika owikayotl ika tlen intech powi,
iwan okistlako kateh altepechanehkeh iwan seki olocholistli ika tlatlamantli owihkayotl tlen
kateh okachi ipan miak tlachiwalli tlen amo kuahkualli tlen ika tlachiwalistli itech tekipanohkan
wehweyi, kemi inwan tlatlamantli olocholistli tlen altepechanehkeh owihkayopanotokeh ipan
siwameh, altepechanehkeh tlen okachi wehweyi, ihkoni kemi altepemeh iwan altepemayomeh
masewalmeh, kemi tlen nochtin omotenkixtihkeh no ihki opowiah inawak V1.

162. Tlahtlachiwalistli ika nochi weyi altepetl, ipan nochtin noso ixkoyan, tlen kahki ika
tlanawatilli tlachiwas ika ixtlamatki ika altepechanehkeh, kiyawalowah kanin nesi tlachiwalli
ipan tlanehnekilli ika tlachiwalistli melahkan kiyektlalis tlen ika nochi tlachiwa ipan
altepechanehkeh, ihkoni kemi mochiwa motemaka tlapalewilistli ika yolikayotl ika itokayo
altepetl. Ipan tlahtoltenewalli, CrIDH okitlali tlen itekio ika nochi tlen kipanittas iwan kitemakas
tlen intech powi, tlen ika ixtlamatilistli kualtzin, tetlahtlamihkeh ika tlachiwalistli ixkoyanko
nehnekilistli iwan malwilistli ipan altepechaneh tlen ika tlen powi, ma yeto kemin kahki
ixkoyanko noso ipan se tlachiwalli tlen itech panotok.

1. “Ika inawak altepechanehkeh tlen kiselihtokeh tlapahtilistli, iwan kemi yolikayot! kemi
se kualli tlachiwalli ika malwilistli tlen kahki inmak altepemeh, ininti kipiah tlen
kimalwiskeh kemin ok sekimeh ma mokalakikan ika amo kualli ipan yolihkayotl tlen
intech powi iwan ipan se altepechaneh, tlen se itech sawel owih kipanotok kemi se
altepechaneh kahki itech se pabhtilistli ika yolikayotl. Tlanawatihkakapan kihtowa kanin
altepetl kipiah tlen kiyekchiwaskeh iwan kitekitiskeh nochi selilistli ipan yolikayotl
tetlanetiani tlen altepechanehkeh ika ipalewilis jurisdiccion, kemi tlachiwalli ixkoyan
ipan malwilistli yolikayotl iwan imalwil altepechaneh, ika amo ma motta kemi altepetl
kitemaka ittalistli iwan teselilistli kemin kampa nochtin noso san ipan sekimeh
ixkoyanko.



2. Tlen poliwilistli ika yektlalilli iwan ihitalistli kitemaka tlachiwaltekitl ipan se maye
internacional ika yehyekolli kanin Estados ipan mokawa tlen tlachiwa altepemeh ipan
nochtin iwan tlen altepemeh ixkoyankeh tlen kitemaka palewilistli ipan yolikayotl, kanin
no ihki Convencion Americana tlen kateh kemi inmak nochtin kikakiliah tlachiwalistli
tlen altepemeh ixkoyanka kanin ma tekitikan ika tlachialli ipan weyi altepetl, ihkoni
kemin tlachiwalli tlen eyipan, kemi altepetl amo kichiwa tlen ipan tekiti tlen
kiyehyetklalis iwan kihistlakos. Tlen itekio altepetl kitzintokas amo ma tlami, ika ihkoni,
itech tlapahtiloyan tlen kitemaka selilistli ipan tlapahtilistli ipan nochtin, kalaki itech
nochi iwan kanin ok se tepahtiloyan ika yolkayotl”

163. Inawak miak tlahtlachiwalli ika V1 okixnamik iwan okiyolchika iyolikayo itech altepemayotl
Tetlatzinga, altepet! tlen powi Soledad Atzompa, kanin chanchiwah miak altepechanehkeh
tlen powih itech altepemeh iwan altepemayomeh masewalmeh, kemi altepechanehkeh iwan
inawak altepechaneh tlen powi itech inon altepemayotl iwan no ihki tlen tlahyowiani, akin
okiwikakeh ikuitlapa teposnehenmitilli, kanin okinemilihkeh miak tlen ahsih sempowalli wan
mahtlaktli wan nawi kildbmetros, ika tlahtolkuepalli ika kawitl kana se kawitl ipan nemilli (niktlalia
omochi kemi amo tikitta kenin otlakatka kemi ipan tlen otlapanok, ohtlipan tlen omokitzki
kampa se yaski tlapahtiloyan ika neskayotl) iwan Kkatlie okualtikeh okichihkeh itech
teposnehnemitilli tlasohkamatilia ika ipalewilistli tlen altepechanehkeh iwan tekiwahkeh tlen
powih altepemayotl, tla amo oyetoskia se teposnehnemitilli kanin okiwikaskia, otlehkoskia
kemi ihkoni kawitl kanin okiwikaskia iwan otlehkoskia okachi techialilistli itech iselilis iwan
ipahtilis tlen okinekia V1.

164. Ixkopanolistli tlen omochi itech altepechanehkeh ika yolikayotl iwan selilistli ika tlen
okinehnekiayah, amo okitlami kemin okalak V1 itech Hospital de Rio Blanco, ika itlahtlachialilis
tlen okiskeh amoxmeh okinchihkeh itech tlapahtiloyan, inin Comision Nacional okinmilli
ixkotika kanin tlayowiani okichiwilihkeh miak tlahtlatilistli inawak tepahtihkeh, kanin amo
okimakakeh se kualli tlamantli tlen okipiaya, kanin V1 amo okipixki hoso amo okipiaya se
tlachiwalli tepahtiani ika kualli tlapahtilli, ika kualli kawitl, iwan ika ixtlamatilistli tlen okittaskia
kenin sawel chikawak otlayohwitoka ika yolikayotl tlen okiteixpantiaya.

165. Itech tlatlamanti amanechikolli tlen kipia telwilistli 2007/901/2/Q, kahki ika tlachiwalli tlen
owihkayotl V1, tlachiwa inawak amoxtli 1810 kemi ahsi 1820 se tlayehyekolli tepahtiani tlen
sempowalli wan chikueyi tonalli marzo 2007, okichi tekipanohkeh tlen powih itech inin
Comision Nacional, ika tlayehyekolli ipan owihkayotl okipiaya kemi se tlachialistli kitlaliskeh
kanin iselilis tlen okimakakeh V1, itech Hospital General de Rio Blanco de la Secretaria de
Salud de Veracruz, kox yeh omonehnekiaya ika tlen yeh okipiaya, ika ihkoni okichi noso
okitlalli tlen moixpantia:

“ltech inin tlachiwalistli tlen kahki technehneki kualtis tikistlakoskeh tlen kualli kanin
itech kawitl amo, ma kemi okatka V1, okistlakohkeh ika eyi tepahtianimeh kualli
tlaixmatkeh itech tlatlamantli tepahtianimeh, kanin _amo omotlali _se kualli
yekpahtilistli, kanin no _ihki amo_kualli okixmatkeh inin owihkayotl, tlachiwalli
tlen okitlamihkeh ika tla amo niman okikalakiskiah ika se kualli pahtilistli niman,
ika kualli kawitl iwan temawti ika tlen nochi okipiaya tlen okichi ma ixpoliwi V1.”
[ Tlahtolahxitilistli]




166. Tlen achtopan omihkuilo, kualtis motixpantis ika itlahtol tlen okitemakak V1 amo okisel
se tepahtlistli tlen ipan omonehnekiaya, tlen okiwalikak owihkayotl kanin amo ma kiseli se
tepabhtilistli nimantzin, ika kualli kawitl iwan kualli; kanin no ihki, itech tlanahnawatilistli 34/2007,
amo okipixkeh se tlayehyekolli ika tlen tekiti tepahtianimeh tlen Hospital General de Rio
Blanco kanin ma kinmakakan tlen intech powi; ika ohwikayotl, itech itlahyowil tlen Kipia
oyetoskia se tenkisalistli tlen ipan malwilistli tlen tlakayotl iwan yolikayotl tlen V1 ika
ipanitalistli itech yolikayotl ika kawalistli ipan tlanawatilkotontli 4, tlahkuilolkotontli nawi, tlen
ipan Constitucion Politica de los Estados Unidos Mxicanos iwan tehtekichiwalli iternacionales
tlen ipan tlachiah iwan kinmalwia tlen derechos humanos tlen monehneki itech tlachiwalistli.

167. Inin Comisién Nacional kihtowa kanin kahki se itekichiwalis tekiwahkapan inawak
Secretaria de Salud de Veracruz, ika tlen kitta teselilistli tepahtiani tlen okitemakakeh
tepahtianimeh itech Hospital General de Rio Blanco tlen V1, ipan tohtonalli sempoalli wan
makuilli iwan sempoalli wan chikuasen febrero 2007, kanin V1 amo okiseli se tetlahtlachialli
iwan tepahtilistli ika kualli kawitl inawak tepahtianimeh tlen omotenkixtihkeh Hospital General,
ika tlamilli ipan ma moipanitta iwan ma kimakakan tlen itech powi iwan selilistli ipan yolikayotl
iwan yolnemilli, tlen inon ika yolopacholli amo opanok, kanin ika okotonki inemilis.

168. Ipan yeh, OMS innawak Organizacion Panamericana de la Salud, okitlalli ichikawalistli
ipan kitemakas teselilistli ikan yolikayotl iwan kualli nemilistli tlen altepechanehkeh iwan
altepemayomeh maswalmeh, kixpantihtos se weyi tlachiwalli kanin ika nochi powi itech
altepechanehkeh tlen mokawa okachi ipan ohwikayomeh ikan chichio selilistli tepahtiloyan
ikan yolikayotl iwan keme kinowihkayotilia ikan tlen moixnamiki kampa kualtiskeh kalakiskeh
itech inon.

169. Miakteh tetzatzakuilihkeh tlen kiowihtiliah se selilistli iwan kualikayotl itech tepahtiloyan
ikan yolikayotl ikan kualli pahtilistli iwan ikan yeksewilli tlen ikan intech powi, kanin, noihki,
moihtowa tlehtik itech italchiwalismeh ikan yekakilli ipan tlen tlaneltoka iwan ikan tlen yehwan
tlachiwa ipan toltekayomeh.

170. Ompa las Américas, ika poliwilistli tepahtiani inawak altepechanehkeh masewalmeh ika
selilistli yolikayotl yeh se ohwikayotl ipan nochtin, ika nihniman mosepanowa ika ok sekimeh
owihkayotl itech tlaltikpak, ixkopanolistli, neskayotl iwan ika tlachiwalli ipati ika poliwilistli itech
yekkakilistli altepechanehkeh iwan ika toltekayotl ipan itlanehnekilis ixkoyankp itech yolikayotl
tlen inin olocholistli, iwan ipan amo nehnekilli pahxiwitl ika inpahtilis.

171. Kemi altepechanehkeh masewalmeh kipiah ika tlachiwalistli selilistli ika yolikayotl, kisa
ika okachi tepitzin kualli tlapahtilli ika tlen ok sekimeh olocholmeh kiseliah iwan amo semihkak
kiseliah altepechanehkeh inin ika itlayehyekol. No ihki, se tlachiwaltekitl kitemakaskeh
tepahtianimeh tlen ma tlapowakan se masewaltlahtolli, tlen ihkoni kitta ika kualli selilistli tlen
kitemakah ipan altepechanehkameh. Tlakapowalyotfi ika yolikayotl inawak altepechanehkeh
masewalmeh san kateh tlapowaltin, tlen amo kitekawilis kualli yekitalistli tlakxitlan inin
chichikoselilli amo chipawak iwan tlatzakuilia tlen moneki ipan tlanankilistli tlen kualli.

172. Altepechanehkeh tlen powih itech altepemeh iwan altepemayomeh masewalmeh
kemanian kimahsi kokokilistli okachi owih itech inyolikayo, ika miak tlamantli tlen kimoaxilia
kemi tlanehnekilistli, itech tlaltikpak kanin kateh ika miak tlasohtilistli ipan nocht ika nehnekilistli
tlen okachi motekiwia iwan itlapowalli okachi owih ipan kitlahtlaniskeh tlapahtilistli ika



yolikayotl; kemi ihkoni, kipiah okachi miak tlamantli ika innemilis, kualli chanchiwalli
tzintemotok iwan miak tlachiwalowihkayotl, kemi mikilistli tlen ayamo ahsi itonalli tla tikitta
inawak ok sekimeh altepechanehkeh.

173. Owihkayotl tlen tlatlamantli itech altepechanehkeh ika yolikayotl itech se altepechaneh
welitis kixpantis se owihkayotl okachi temawti tla inin masewalli, kichiwas se owihkayotl kanin
kihtlakos iyolikayo ma owihtia noso ma kitemaka owihkayotl tlen ma wehkawakan, kualtitok,
kanin no ihki ahsis ika ixpoliwilli kanin amo kiselis tlapahtilistli, inon tlen kihtosneki, ipan se
tlanehnekilli tepahtiloyan noso ika tzikolistli ipan yolikayotl, altepechaneh tlen itech powi se
altepetl noso altepemayotl masewalli kipia tlen kichiwas ome chikawalistli, kawitl iwan
nehnekilistli inawak se altepechaneh ika tlen okachi kipiah iwan kichiwas niman ma kipahtikan
kanin niman moketzas noso kualli yetos, kanin iowihkayo V1, otlahyowih.

174. Tlen siwameh masewalmeh kemin V1, kipia miak owihkayotl okachi temawtihkeh ika
yolikayotl, kanin okachi mokokowah ika miak tlachiwalistli chichiko ika tlen kahki itech
innemilis, ma tikihtokan kualli ika inin, tlen kenin kinselia itech tepahtiloyan, tla yi nelli ihkoni
mochiwa, ika se wihwilanalistli ipan se tlakayokihkitzkilli.

175. Kanin yi nelli ihkoni motemaka ika miak tlamanti tlen ika kateh owihkayomeh ika
yolikayotl, inawak poliwilistli ika selilistli tlen tlapalewilli okachi monehneki iwan tlen kimaxitilia
itech iyolikayo, ininti okachi miak tlachiwalli iwan tlanehnekilistli tepahtianimeh tlen
omohwihtilikeh itech kawitl tlen panotiwitz iwan tlen poliwilistli ika teselilistli kanin powih
tepahtianimeh, tlachiwalistli tlen kualli amo otekawiliskia tlasohkamatilli ika yekisalistli tlen
pahtli iwan tlachiwalmeh tepahtianimeh, inawak olocholmeh ika owihkayomeh kemi
altepemeh iwan altepemayomeh masewalmeh, tetiosiwilistli, masohsowilli, ihtikokolistli ika
chakalimeh noso elchakalimeh, ika tikontenkixtiskeh seki tlahtlahtolli, ihkoni tlantokeh inin
tlachiwalli kemi tlen ipan ixpolitokeh altepechanehkeh.

176. Inin Comisién Nacional okixpanti tlen ipati tlaihitalistli iwan tlachiwalistenkixti tlen ika
Normas Oficiales Mexicanas tlen ika kitta tlanetilistli ika selilistepahtiani itech yolikayolt iwan
okihto tlen kipia iwan tlanehnekilistli tlen moneki inawak italistli ika eyi tlamantli iwan
tlahtlachialistli ika kakilistli: 1) tlachiwalli malwilli, 2) ika tlatlanetilli itech teselilistli tlapahtiloyan,
3) yekselilistli inawak tepahtiltin ika inyolikayo (ika tlachiwalli teposyo-yektekipanolli, ika
tlyekmachtilistli, kualli tlapiani kalpan iwan kualli yekselili) iwan tlachiwalli ika teposyoh iwan
kenin tlapahtiani (nochi ma tlapiakan).

177. ltlachiwalis tlen altepechanehkeh tekiwahkeh tlen itech tekiwahkan kitemaka
tlapalewilistli sawel monehneki, kanin intlachiwalistli noso imilkawalis kitemakaskeh se ittalistli
melahkan ika poliwilistli ika iyektlachiwal ipan malwilistli tlen yolikayotl, kemi inin tlanehnekilli
tlen tlahtlachialilistli tlen ika tlamanti monehneki tlen ma kitlachialikan teselilistli ika tlapahtilistli
kanin kateh tlen: tlen onka; moyekmakas, (tlakayotl, tomintzin iwan temakilistli ika tlen
motlahtlani) yekselilil, iwan kualli temaktilli.

178. Itech tlanawatilkotontli 51 tlen machiotok itech Ley General de Salud monawatia kanin
altepechanehkeh kipiaskeh tlen intech powi kemin kualtis kitlanewiskeh yolikayotl ika kualli
kawitl, ika tlen moneki iwan ika kualli iwan, kiseliskeh yekkakilli tlen ixtlamatkeh iwan
teipanitalistli kualli, ihkoni kemi se selilistli ika ipanitalistli iwan tlen iaxka, tlen nochtin



altepechanehkenh tlen tekipanowah itech tlapahtiloyan, no ihki tlen weyi tlixmatkeh, tlen teixma
ika teposyoh iwan tepalewiani.

179. Selilistli ika malwilli iwan yekisalli inawak tepahtianimeh ika yolikayotl itech tetlanetilistli
ika selilistli tepahtiani tlen ma motemaka ika kualli; moyekkaki inin tlen sa tepan, kemi ahxitilli
tlen ininti tekiopanohkeh itech yolikayotl iwan nehnechikolistli tlen onkateh itech
altepechanehkeh iwan ika yekapankisa ika motta kasiskeh tlachiwalistli tlen kimonekiltiah iwan
moyektlalia inawak ixtlamatilistli tlen motekiwia itech amoxmachiotl tlen kitemaktiah. Inin
tlahtonextilli tlen kualli ika selilistli kahsi xixitinilli, tlen kimpalewia, tlen kimakatokeh, kemi
tetlalilistli iwan okachi kualli ma mochikawaltikan, inin kichiwa tlen teselilistli kualtis
motomachiwas iwan moyektlalis ahachitzin imak tetlanetilistli ika se tekakilistli ipan
amoxtekixpantihkeh tlen ma kipiakan intech ilnamikilis tlen nehnekilistli iwan tlen kineki
tepahtilli: tepahtiltin, altepechanehkameh iwan altepemayomeh.

180. Ipan tlen sa tepan xiwmeh, tlen kimonekiltiah ika tlen moneki kiyekkakiskeh ipan inselilis
ika yolikayotl moyankuilihtiwih ika tlatomachiwalli tlen yekapankistiwih tepostlachiwalistli iwan
tepostlachialistli, ihkoni kemi kinyektlalia altepechanehkameh. Axkan OMS i
okimachiotekpanalti tlen tlamantli itech weyi tlaltikpak tlen omoselihkeh ihtiko tlen temakilistli
chipawak ika kualli, ika ihkoni miak inin tlachiwalistli kateh sawel inawak pepechitokeh tlen
kitta ika achtopan yekketzalistli altepechaneh ika yolikayotl:

< Chikawak: Kitemakaskeh selilistli yolikayotl ipan tlamachiotilli tlen kinextia akinmeh
tlen kinehnekih;

< Tlen yi nelli: Amo kikohkoskeh altepechanehkeh tlen kinekih ma kinselikan;

<Impan tlachiaskeh altepechanehkeh: kitemakaskeh teselilistli tten monehneki ika
tlen kimonekiltiah, tlen kipolowa iwan tlen ipan kixpantia sehsen, ika tlachiwalli
teselilistli chipawak tlen motekiwia ipan tlen kimonehnekiltia altepechaneh;

¢ Tlen tlamochiwa: kitzikiotiliskeh kawitl ipan mochias iwan wehkawalistli, intech
sekimeh tlen amo kuahkualmeh, kemi ipan akinmeh kiseliah tepahtilli ihkoni kemin
akinmeh tlen kitetlanetiah;

< lhkoni ipan nochtin: kitemakaskeh se selilistli ika amo mochichikotilis ika xiwitl,
tlakayotl, ixketzalistli, nelwayoh, tlen ixayak, kanin chaneh, tlen ipan tlaneltoka, kenin
kahki ika tomintzi, itlahtol noso itlayehyekolli ipampa tekiwahka,

< Integrados: kitemakaskeh se yekselilistli ika yekmelawalli ipan nochtin yekkisalistli
iwan itech tlatlamantli tetlanamakaltinkeh tlen amo ma kowihtilikan nochi tlamantli tlen
kitta ika selilistli tepahtiloyan itech kawitl tlen yolilistli iwan;

< Tlen kualli kichiwa: kiyekchiwaskeh vyekittalistli tlen onkateh iwan amo
kitekawiliskeh san ma kisihsinikan tomintzin san kemin yehwan kinekiskeh.

181. Tlanawatilkotontli 1°, tlahkuilolkotontli ome iwan eyi tlen itech Constitucion Politica de los
Estados Unidos Mexicanos tlen kitemaktia kenin yeski malwilistli itech derechos humanos ipan
motekitiah ika achtopan ixkoyankisalistli iwan ixehxelolis tlen achto kipia mokakis keme amo



kualtis monekiskeh ixkoyan, moxehxeloskeh noso kinxehxeloskeh sekimeh ipan ok sekimeh.
Nochi derechos humanos, tlen amo powi itech se olocholtekiwahkan, tlen tekiwahkan,
tominkayotl, altepechanehkeh iwan toltekayotl moneki moyekkakiskeh kemi san se
ixkoyanyotl tlen ipan wetzi altepechanehkeh noso altepechaneh ika no ihkoni, amo ika itlah
tlalpacholistli (ika ipanitalistli ika nochtin). Tlen achtopan, no ihki kitta ika yekpakilistli iwan
tlachiwalistli itech se melawalli kanin iwan mokitzkihtok kanin ma mochiwa tlen ok sekimeh
tlen intech powini, iwan owihtilinkeh, tlalpacholistli itech se derecho humano kitta no ihki itech
se owihkayotl itech ok sekimeh tlen intech powi.

182. Tlanawatilli Constitucional ipan moketza tlen intekiw tekiwahkeh tlen Estado mexicano
ma kiyekapankixtikan, ipanittakan, kimalwikan iwan kimakakan tlen intech powi, tlen moneki
mochiwas ika tlachialli yekittalli, kemi momalwis se tlen itech powani tlen kipia tlahtlachias ika
tlachiwalli tlen ipan mokawaskeh ok sekimeh. Tlen achtopan ixkoyawilis iwan inxehxelol
kichiwa kanin kipiaskeh tekiyotl ipan kitemakaskeh no ihki ipatilistli tlen nochti derechos
humanos, san katlie tlen ika motekiwia.

183. Tlen itech powi ika se selilistli iwan malwilistli ika yolikayotl tlen kitenewa
tlanawatilkotontli 4° Constitucional kahki inawak tzikotok ika tlachiwalistli tlen ok sekimeh
derechos humanos, kanin kateh motlahtolkitzkihtokeh iwan kanin amo welitis moxexeloskeh
inawak mokawa itech ok sekimeh derechos, kemi tlen itech powi ika yekchanchiwalli
altepechaneh iwan ika vyolilistli. Inin tlen intech powini no ihki mochiwaskeh itech
tlahkuilolkotontli tlayekapan ompa itech Tlanahnawatilistli, kemi yektlalilli tlen intech powi ika
yolikayotl itech iowihkayo V1.

B.4. TLAPALEWILYO MA YETO KUALLI SE SIWATL / TLAKATL IWAN TLAPALEWILYO
MA KIPIXTO KANIN MOPAHTIS.

184. Tlen itech powi ika kualli tlayekchiwas altepechaneh tlen kipia moyekkakis kemi tlen itech
powi ika nochi altepechaneh tlen ma kimalwikan kanin amo kipias tlahyowilistli itech
itlakayoketzalis, tlen moneki itech itlakayo, noso tlen powi itech itlayehyekol, noso ok se
tlamantli ihyowilistli tlen kichiwa itech se temawtilistli itech itlakayo tlen kikawa neskayotl itech
noso ik semihkak, tlen ma kimaka tonewilistli iwan xihxikolistli owih.

185. Tlen imelahkayo altepechaneh sawel ipati kemi Kkipakiltis iyolilis altepechaneh, yeh se
tlen itech powi tlen kikawilia san katlie altepechaneh kichiwas yi nelli tlachiwalistli ika
monehneki juridicas, ika tlen monehnekis iwan ika kenin kiselia, ika owihkayotl tlen tepitzin
kampa kualli yetolistli tlen moipanita ika se tlanawatilli juridico. Tlen inin itech powi kimawika
tlen intekio inawak nochtin tekiwahkeh tlen amo kitekawisliskeh nochi tlachiwalyo ika
owihkayo, ika tlachiwalistli noso ilkawalistli iyekchanchiwalis tlen moneki itech se
altepechaneh.

186. Itech tlakatian, tlen itech powi ika kualli yekchanchiwalli itech altepechaneh kahki
tomachitok ika tlanawatilkotontli 1°, tlahkuilolkotontli achtopan, tlahkuilolkotontli achtopan,
iwan 19 tlen powi itech Constitucion Federal, kemi itech tlallan internacional tlen
tlanawatilkotontli 5 itech Convencién Americana de Derechos Humanos kitta tlen itech powi
altepechanehkeh kanin  ma motlakittakan ika inyoliliskayo, tlayehyekollli iwan
tlakatlachiwalistli.



187. Inin Comision Nacional kiteixpantia kanin kualtis san ika se tlachiwalistli noso mokawalli
inawak se noso miakeh altepechanehkeh tlen kichiwas tekiwahkeh ma kihtlakokan ok sekimeh
tlen itech powi, ika itlachiwal owihkayo tlen V1, kateh miakeh tlen derechos humanos tlen
kateh melahkan ika niman kitzkilistli, inin salolistli itech derechos kipia tlen mokitzkis kemi
moixpantihtok se tlachiwalli owihkayo, ika tzikiotilisti noso kixkopanawis tlakayotl,
tlayehyekolli iwan iyekitalis tlen onkah itech se altepechaneh.

188. lka tlen itech powani ixtlamatilli tlen CrIDH, kualtis ok sehpa moyekihtos tlen kahki itech
tlen derecho humano iwan malwilistli yolikayo iwan tlen itech powini tlen iyolikayo
altepechaneh, ika itlachiwalis Vera Vera iwan ok se tlen mixnamiki ika Ecuador, okiteixpanti
kanin tlen intech powi yolikayotl iwan tlen ika yekchanchiwalli altepechaneh moahsi melahkan
iwan niman monepanohtokeh ika iselilis yolikayotl itech altepechaneh, kanin motta poliwilistli
tepahtiloyan kualli “amo kipachowa inehnekilis ika tlamantli tten monehneki ika se tepahtiani
ika keni kahki altepechaneh ika itlahtol tlanawatilkotontli 5 tlen itech Convencién Americana.
ihkoni, tlen poliwi teselilistli ika tlapahtiani inawak se altepechaneh tlen kahki ika kitzkilistli
ixkoyanko iwan ika tlamantli tlen kitzakuilia inawak altepetl kualtis mokakis kemi ixkopanolistli
itech tlanawatilkotontli 5.1 iwan 5.2 ipan neltokilistli no ihki mottas ika kenin kahki inawak
altepechaneh tlen ixkoyanko, tlamantli kemi kenin kahki iyolikayo noso tlen tlamantli tonewilli
tlen kipia, tlen kawitl yi opanok ika amo kipahtitokeh, kenin kimachilia itlakayo iwan ikuatitixyo
tlen omololohkeh 40 iwan, itech sekimeh owihkayotl itlakayomelawal iwan xiwitl ika no ihki
ihkoni, ika ok sekimeh”.

189. lka ihkoni, kenin kahki Estado kemi tlen ipan tlachia yolikayotl, yeh itekio kittas iwan
kichiwas malwilistli itech intlakayonemilis altepechaneh tlen yawih kitlahtlanitiweh tepalewilli
ipan yolikayotl, ika ixkoyan nawatilistli tlen ika se tlapalewilli tetlanetiani inawak se
kaltlanawatihkan ipan nochtin noso ixkoyanko, ika iyekitalis tlen kahki, kualli iwan ika
ixtlamatilistli ika tlen kitemakaskeh selilistli tepahtiloyan, kanin tlen itekio ipan kalakilistli ika
amo itlah kitzakuilis ipan tlen itech powi tlen ika yolikayotl, ihkoni kemi tlen kipia kitemakaskeh
iwan itekio tlen Estado mexicano, amo tlen okipixkeh ika se tlachiwalli kiwikaskeh intekiyo
noso mochiwaskeh tlen ika yolikayotl kualli kemi mokalakia tlen ok sekimeh ixkoyanyo.

190. lka tlahtoltlamilistli tlen okipixki iowihkayo Ximenes Lépes kampa omixnanik ika Brasilya
kitenkixtia achto tlen axkan motenkaki, CrIDH kitlalia kemi tlen ipan mokawa tlachiwalli tlen
Estados tlen tlayekchiwalistli iwan tetlaxtlawilistli ika tlachialli semihkak itech “...tlen
tetlanetiani tlachiwalistli iwan kihkitzkilistli tlen tlachiwaltepalewihkeh ipan weyi altepetl! ika tlen
kitta tetlanetilistli ipan tlachiwalli yolikayotl ipan nochtin ika kualli, ika ihkoni ma kitta san katlie
owihkayotl tlen itech powi inawak yolikayotl iwan ika tla kixkopanawia ika itlakayo tlen
altepechanehkeh tlen kateh itech se tlahtlachialistli tlen kitta ika yolikayot!”.

191. Inin Organismo Nacional okihto ika iowihkayo V1 tlen tlahyowilistli ipan tlen itech powi
tlen kitta ika selilistli iwan malwilistli ipan iyolikayo, okihtlako ika melahkan iwan ika tlen kitta
tlen itech powi ika ikualnemil tlakayotl iwan okiwilanki itlachiwalli iwan kana okixikoskia iyolilis,
ika kenin okatka tlen siwatl, masewalli iwan yi ilamatzintli, tlen kipia okiyekixtiskia ika kualli
selilistli ika itlakayo, kanin omonekiaya okiseliskia se kualli tehpatilistli niman iwan kualli.



C. IPAMPA INEMILIS TEYOLKOKO TLEN OKIPIXKI V1

192. Ininti tlanawatilkotontli 1°, tlahkuilolkotontli achtopan iwan 29 tlahtolkotontli omipan tlen
itech Constitucion Politica de los Estados Unidos Mexicanos; 1.1 iwan 4.1, tlen Convencion
Americana sobre Derechos Humanos; 6.1 Pacto Internacional de los Derechos Civiles y
Politicos; 1° iwan 3 tlen ipan Declaracién Universal de los Derechos Humanos; iwan 1°, tlen
ipan Declaracién Americana de los Derechos y Deberes del Hombre, kitlalia ineskayo juridico
ika amo owihkayo ipan tlen melahkan kitta ika yolikayotl, tlen katlie “...amo san kihtowa ika
amika altepechaneh ma kinkixtilikan iyolikayo ika kemi yehwan kinekiskeh (tlatlalwilistli tlen
amo kualli), kanin ihkoni no ihki kineki, ixko tlawelkakilli kanin ma kimakakan kualli
chanchiwalislti iwan ika ixkoyanko ika itlachiwalli itech Derechos Humanos, tlen altepemeh ma
kimokawikan nochi tlatomachiwalli tten monehnekin ipan kinmalwiskeh iwan kiyektlaliskeh tlen
melahkan yolikayo (tlatlalwilistli tlen kualli) tlen akinmeh masih inawak jurisdiccion”.

193. Tlen itech powi yolikayotl kitta ika nochi altepechaneh, ma kipia se kualli yekpakilistli
kanin amo ma kitzatzakuilikan itech iyolilis tlen kipia iwan inin amo ma kixixitinikan ika se
tekiwa tlen ok sekkan chaneh.

194. Itech Constitucion Politica del Estado de Veracruz Ignacio de la Llave, itech
tlahkuilolxexelolli Il ipampa Derechos Humanos, itech tlanawatilkotontli 4, tlahkuilolkotontli
ome, mihtowa kanin altepetl ipan tlachias tlen kitta ika tlen itech powi yolikayotl inawak se
altepechaneh, ika inkuak nesi kemi tlami inyolilis ika ixpoliwilli inselti, ika ipahtiyo tlen okachi
ipati tlen kikitzkia tlahtlachiwalli ika ok seki tlatlamantli melahkayotl.

195. Imalwilis iwan temaktilistli ika tlen melahkan yolikayotl, motta sawel ipati kampa kualli
yekchanchiwaskeh iwan ika yekpakilistli ika ok seki melahkayotl altepechanehkeh, ika tlen
tlapia kitta ika kenin noso motta kemi ok sekimeh mehmelahkayotl kiyekapankixtiskeh.

196. Kampa SCJN itech powi ika yolikayotl kitzakuilia altepetl ika tlatlalwilistli ika omipan
tlayehyekolli, ika se, amo kitekawilia ma kimiktikan iwan, ika ok se, kitlahtlani itlachiwalis tlen
ma kimalwi kualli chanchiwalistli iwan ika amo ma kintzatzakuilikan iwan kualli ma yeto
tlachiwalistli tlen altepechanehkeh, ma kinmokawikan tlatomachiwalli tlen kuahkualli kampa
kipixtoskeh tlen intech powi; mihtohtok kanin kahki se ixkopanolistli ika tlen itech powi
yolikayotl inawak altepetl kemi tla inin amo kimokawia tlatomachiwalli tlen ika kualli
tlayehyekolli iwan tlanehnekilli tlen moneki ma kipiakan, ma kitzikiotikan ika mopolos itech
inmawan altepetl iwan tlatomachiwalli tlen monehneki ipan tlatemolistli kualli kisas ika
tlahtlachiwalli tlen kitta ika temiktilistli.

197. Itech tlachiwaltlanawatilli tlen Minnesota ipan tlatemolistli ika temihmiktilistli tlen amo
kuahkualli (2006) kitlalia se tlanawatilli ika iyekchiwal ipan tlatehtemolistli ika se mikilistli tlen
amo kuahkualli iwan se nechikolli tlen onkah achtopan iwan yekanalistli inawak altepemeh,
tekiwahkameh iwan altepechanehkeh tlen tlapalewiskeh itech tlatemolistli.

198. Kihtowa tlen ixkopanolistli ipan tlen intech powi yolikayotl panowa ika, iwan ok se, itech
ininti tlahtoltlaneltokilistli:



a) Mikilistli kualtis okitoktilihkeh ika tlachiwalmeh noso tlalkawalistli itech
Altepetl, tlen itekipanohkawan noso tlayekankeh, noso kualtis mochiwas inawak
Altepetl, ika ixkopanolistli tlen kitta kemi itekio kipanittas tlen itech powi yolikayotl,
noihki kiwilana, ma se kihto, nochi mihmikilistli okichihkeh noso okitetoktihkeh
yehwan tlen motekiwiah itech fuerzas ika itlanawatil noso ok sekimeh tekiwahkeh
tlen Altepetl ...

(...)

c¢) Mikilistli kualtis yaski kemi se tlamantli kanin amo okittakeh tlen Altepetl itekio ipan
kimalwis yolikayotl. Kikalakia inin tlamantli, ma tikintokan, san katlie tlachiwalistli ika se
Altepetl amo ma kichiwa inin tlamalwilistli ipan kittas se altepechaneh noso
altepechanehkeh ika makilistli tlen witzeh ika amo okittakeh ika ixkopanolistli
ihkuak tekiwahkeh tlen amo powih itech estatales. Noihki se tekichiwalli ipan nochi
Altepetl tlatemos temiktilistli tlen panowa itech tlachiwalistli tlen motta kemi o
kse tlamantli, ma ye amo ma kintelwikan noso ma kimachilikan kanin yeh Altepetl
okichi inin temiktilistli noso omochi ika tlen amo kualli iwan amo okitehtekahkawaltikeh.

199. Tlen kipalewia ika amo ma kimiktikan san kemi yehwan kinekiskeh yeh se tlen itech powi
ipati iwan inin moixmati kanin kanki itech nochi kawitl iwan ika nochi tlahtlachiwalli. Amo
motekawilia itlah kawaltilistli, nion kemi itech tlaowihkayotl panotok noso itech tlachiwalli tlen
ok sekimeh. Tlen itech powi yolikayotl yeh se tlanawatilli tlen jus cogens iwan momalwihtok
constitucionalmente, ika tlachiwalistli internacionales iwan tlanawatilli tlihtik. Inin tlen itech
powi mixmati, inawak ok seki tlapalewilistli, la Declaracion Universal de Derechos Humanos
tlen omochi 1948, tlen Pacto Internacional de Derechos Civiles y Politicos tlachiwalli 1966,
Convencion Interamericana de Derechos Humanos.

200. Imalwilis tlen melahkan yolikayotl kanin amo kitekawiliskeh ma kinmiktikan san kemi
yehwan kinekih, ika ixkoyanyo itech se tlachiwalli tlen kualli ika mokawilia itech tlanawatilistli,
tlanawatilnehnekilistli, tlachiwaltlatzakualistli iwan tlachiwalpewaltilistli. No ihki kitlahtlani
temaktilistli ika tlachiwalli tlan onkah temiktilistli ika san kemi yehwan kimpaktia san kemi kanin
tlapanos, inin kemi se kiyektlalis tlen melahkan yolikayotl. Altepemeh tlen kipiah:

+Kipanitaskeh tlen itech powi yolikayotl iwan amo kimiktiskeh kemi yehwan kinpaktia
amikah altepechaneh tlen yehwan.

+ Kimalwiskeh iwan kichiwaskeh kualli ma kisa inin tlen itech powi yolikayotl, ipan
tlachiwalistli ika niman kanin kitekawaltiskeh se temiktilistli ika kemi san yehwan
kinekin ipan se yolikayotl.

+ Tlatemoskeh tlen mochiwa itech temiktiklistli sawel chikawak owihkayotl,
yolchikawalli ika temaktlistli tlen otlapanok iwan kitemakaskeh vyektlalilistli ika
ohwikayotl. Tlen tlatlawtilistli ika tlatemoskeh yeh se tlamantli ipati ika tlapalewilistli tlen
itech